
ዓርብ 83ኛ ዓመት ቁጥር 235 ሚያዝያ 25  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በኦሮሚያ ከ148 ቢሊዮን  ... ወደ ገጽ 4  ዞሯል

“የኮሪደር ልማቱ የሕዝቡ  ... ወደ ገጽ 4  ዞሯል

“በከተማው እየተከናወኑ ... ወደ ገጽ 4  ዞሯል

የበዓሉ ገበያ ፍፁም   ... ወደ ገጽ 4  ዞሯል

“የኮሪደር ልማቱ የሕዝቡ 
የልማት ፍላጎትና ተባባሪነት 

የተረጋገጠበት ነው”
- ጠቅላይ ሚኒስትር ዐቢይ አሕመድ (ዶ/ር)

ሄለን ወንድምነው

አዲስ አበባ፡- በአዲስ አበባ እየተከናወነ ያለው የኮሪደር ልማት 
ብዙ የተማርንበት፣ የሕዝቡ የልማት ፍላጎትና ተባባሪነት 
የተረጋገጠበት ነው ሲሉ ጠቅላይ ሚኒስትር ዐቢይ አሕመድ 
(ዶ/ር) ገለጹ።

ጠቅላይ ሚኒስትሩ የኮሪደር ልማት ሥራ ያለበትን ደረጃ 
አስመልክተው ከአዲስ አበባ አስተዳደር አመራሮች እና የኮሪደር 
ልማት ሥራ መሪዎች ጋር ተወያይተዋል።

ጠቅላይ ሚኒስትር ዐቢይ አሕመድ (ዶ/ር) በውይይቱ 
ወቅት እንደገለጹት፤ በአዲስ አበባ እየተከናወነ ያለው 
የኮሪደር ልማት ብዙ የተማርንበት፣ ማድረግ እንደምንችል 
ያረጋገጥንበት፣ የሕዝቡ የልማት ፍላጎትና ተባባሪነት የታየበት፣ 
ኢትዮጵያ በራሷ ልጆችና ሀብት ሀገር መቀየር የሚያስችል 
ብቃት እንዳላት የተረጋገጠበት ነው።

የኮሪደር ልማቱ ግልጽ ዓላማ ያለው መሆኑን ጠቅሰው፤ 
ዓላማውም ከተማዋን ወደላቀ ምቹ፣ ዘመናዊ፣ ንቁ እና ዘላቂ 
የመኖሪያ ከባቢ በመለወጥ ለተተኪው ትውልድ የተሻለ ኑሮን 
ለማስተላለፍ መሆኑን አስታውቀዋል።

“በከተማው እየተከናወኑ  የሚገኙ  በጎ ተግባራት የተዘነጉትን  
የአብሮነት ዕሴቶች እያጎለበቱ ናቸው”

- ከንቲባ አዳነች አቤቤ

ልጅዓለም ፍቅሬ

አዲስ አበባ፡- በከተማው በየጊዜው እየተከናወኑ 
የሚገኙ በጎ ተግባራት የተዘነጉትን የአብሮነት ዕሴቶች 
እያጎለበቱ ይገኛሉ ሲሉ የአዲስ አበባ ከተማ አስተዳደር 
ከንቲባ ወይዘሮ አዳነች አቤቤ ገለጹ።

የአዲስ አበባ ከተማ አስተዳደር ከንቲባ ወይዘሮ 
አዳነች አቤቤ መጪውን የትንሳዔ በዓል ምክንያት 
በማድረግ ከ255 ሺህ በላይ ለሚሆኑ አቅመ ደካሞችና 
ዝቅተኛ ገቢ ላላቸው የኅብረተሰብ ክፍሎች ማዕድ 
አጋርተዋል።

ከንቲባ ወይዘሮ አዳነች ማዕዱን ባጋሩበት ወቅት 
እንደገለጹት፤ በከተማው እየተደረጉ ያሉ  በጎ ተግባራት 
የተዘነጉትን  የአብሮነት ዕሴቶች  እያጎለበቱ ናቸው።

በመተባበርና በመተጋገዝ ጊዜያዊ ችግር ማስወገድ 
የሚቻልበት አቅም መፍጠር ይቻላል ያሉት ከንቲባዋ፤ 
ችግሮችን በዘላቂነት ለመፍታት ከተማ አስተዳደሩ 
የተለያዩ ስትራቴጂዎችን በመንደፍ እየሠራ እንደሚገኝ 
ጠቁመዋል።

ወይዘሮ አዳነች አክለውም፤ ማዕድ ማጋራቱ በሁሉም 
ክፍለ ከተሞችና በከተማው በሚገኙ ተቋማት ዝቅተኛ 
ገቢ ላላቸው የሚሰጥ  ነው ብለዋል።

በጎ ፈቃደኝነትን ማስፋፋት ከተማ አስተዳደሩ 

በኦሮሚያ ከ148 
ቢሊዮን ብር በላይ ካፒታል ላስመዘገቡ 

ባለሀብቶች የኢንቨስትመንት ፈቃድ 
ተሰጠ

ማርቆስ በላይ

አዲስ አበባ፡- በኦሮሚያ ከ148 ቢሊዮን ብር በላይ 
ካፒታል ላስመዘገቡ ባለሀብቶች የኢንቨስትመንት ፈቃድ 
መስጠቱን የኦሮሚያ ኢንቨስትመንትና ኢንዱስትሪ ቢሮ 
አስታወቀ። ኢንቨስትመንቶቹ ከ509 ሺህ በላይ ወጣቶች 
የሥራ እድል እንደሚፈጥሩም ተገልጿል።

የኦሮሚያ ኢንቨስትመንትና ኢንዱስትሪ ቢሮ ኃላፊ 
አቶ  አህመድ ኢንድሪስ ትናንት ለጋዜጠኞች በሰጡት 
መግለጫ እንዳሉት፤ ቦርዱ ከ148 ቢሊዮን ብር በላይ 

ሔርሞን ፍቃዱ

አዲስ አበባ፡- የትንሳዔ በዓል ገበያ ፍፁም 
መረጋጋት የታየበት በመሆኑ በዚሁ ሊቀጥል 
ይገባል ሲሉ የመዲናዋ  ሸማቾችና ነጋዴዎች 
ተናገሩ።

በአዲስ አበባ ከተማ  የሚገኙ ኢፕድ 
ያነጋገራቸው የገበያ ማዕከላት ሸማቾች እና 
ነጋዴዎች  የፋሲካ  በዓል የዋጋ ሁኔታ የተረጋጋ 
መሆኑን በመግለጽ   ቁጥጥርና ክትትሉ በዚህ 
ቢቀጥል ሲሉ ተናግረዋል።

በስድስት ኪሎ እቴጌ መነን አካባቢ 
የሚገኘው  አነስተኛ የገበያ ማዕከል ያገኘናቸው 
ሸማች ወይዘሮ  ሳራ  መንግስቱ ለኢትዮጵያ 
ፕሬስ ድርጅት እንደተናገሩት፤ የገበያው 
ሁኔታ እንደተጠበቀው የናረ አይደለም። 
ምክንያቱም የፋሲካ በዓል አብዛኛው ጊዜ 
የሸቀጣሸቀጥ እና የዶሮ ዋጋ በከፍተኛ ሁኔታ 

የበዓሉ ገበያ ፍፁም 
መረጋጋት የታየበት መሆኑን 

የመዲናዋ  ሸማቾችና 
ነጋዴዎች ተናገሩ

አቶ  አህመድ ኢንድሪስ 



አዲስ ዘመን    ዓርብ ሚያዝያ 25 ቀን 2016 ዓ.ምገጽ 2

ዜና

በአዲሱ ገረመው እና ቃልኪዳን አሳዬ

አዲስ አበባ፡- በፋሲካ በዓል ከሚካሄዱ እርዶች 
የእንስሳት ቆዳን በስፋት ለመሰብሰብ ቆዳ ገዢዎች 
ዝግጅት ማድረጋቸው ተገለጸ።  እርድ በሚፈጸምበት 
ወቅት ተገቢው ጥንቃቄ መደረግ እንዳለበትም 
ተመሏክቷል። 

በግብርና ሚኒስቴር የስጋ፣ ቆዳና ሌጦ ዘርፍ ዴስክ 
ኃላፊ አስመላሽ በርሄ  ለኢፕድ እንደገለጹት፤ የተወሰኑ 
ፋብሪካዎችና የጥሬ ቆዳና ሌጦ ነጋዴዎች ትናንሽ 
ተሽከርካሪዎችን በመጠቀም ቆዳና ሌጦ በየአካባቢው 
እየዞሩ ለመሰብሰብ ዝግጅት አድርገው ወደ ሥራ 
ገብተዋል።  ማህበረሰቡም ቆዳን በየቦታው ሳይጥልና 
ለአካባቢ ብክለት ሳይዳርግ  ለገዢዎች በአግባቡ 
ማስረከብ ይኖርበታል።

በእርድ ወቅት ደም በሚገባ ማፍሰስ፣ ቆዳን 
ሊጎዱ የሚችሉ ነገሮችን ማስወገድ፣ ቆዳ የተፈጥሮ 
ቅርጹን እንደያዘ በመግፈፍ ለቆዳው ጥንቃቄ ማድረግ 
እንደሚያስፈልግ ጠቁመው፤ ከእርድ በኋላ ቆዳው እስከ 
ስድስት ሰዓት ባለ ጊዜ ውስጥ ወደሚፈለግበት ቦታ 
መድረስ እንዳለበት አመላክተዋል።

አቶ አስመላሽ እንዳሉት፤ በበዓል ወቅት በርካታ 
ቁጥር ያለው ጥሬ ቆዳና ሌጦ የሚገኝ በመሆኑ ሰብሳቢ 
ማህበራት ጨውና ሌሎች አስፈላጊ ግበዓቶችን ቀድመው 
ማዘጋጀት አለባቸው። 

በአምራች ኢንዱስትሪ ልማት ኢንስቲትዩት 
የቆዳና ቆዳ ውጤቶች ምርምርና ልማት ማዕከል የቆዳ 
ቴክኖሎጂ ዘርፍ መሪ ሥራ አስፈጻሚ አቶ ሚሻሞ ዋካሶ 
በበኩላቸው፤  መጪው የፋሲካ በዓል ቆዳ ገዢዎች  
በቂ ምርት ለመሰብሰብ ምቹ ሁኔታን እንደሚፈጥር 
ገልጸዋል። 

በበዓሉ ሰፊ የእንስሳት እርድ መፈጸሙ ለቆዳ 
ኢንዱስትሪውም ትልቅ አስተዋጽኦ ያለው ነው ብለዋል። 

ቆዳ ለሀገሪቷ ከፍተኛ ሀብት ነው ያሉት ሥራ 
አስፈጻሚው፤ ይህንንም በአግባቡ መሰብሰብና 
ደረጃውን በጠበቀ ሁኔታ አዘጋጅቶ  ለኢንዱስትሪዎች 
ማቅረብ እንዲሚገባ ተናግረዋል። 

ጥንቃቄ በተሞላ መንገድ የሚሰበሰበው ቆዳ  
ለሀገሪቷ ተጨማሪ የውጭ ምንዛሬን ከማስገኘት አኳያም 
መልካም አጋጣሚ እንደሆነ ጠቅሰዋል።

ወቅቱ፤ ለቆዳ ገዢውና ቆዳን ከሰብሳቢዎች 
ተቀብለው ለሚያቀርቡ አካላት  ከሚፈጥረው የገበያ 
ትስስር ባሻገር ዘርፉ ላይ እያጋጠመ ያለውን ችግር 
ለመቅረፍም የራሱ ድርሻ እንደሚኖረው አስታውቀዋል። 

አሁን ባለው ሁኔታ ኢንዱስትሪዎች በቂ የሆነ 
ቆዳና ሌጦ ባለማግኘታቸው በሙሉ አቅማቸው 
እየሠሩ አይደለም ያሉት ሥራ አስፈጻሚው፤  በበዓል 
ወቅት የሚሰበሰበው ቆዳ ለቆዳ ኢንዱስትሪዎች የተሻለ 
አቅርቦት እንደሚያስገኝ ጠቅሰዋል። ምርቱ ሳይባክን 
መጠቀም እንደሚገባም አስገንዝበዋል። 

ዜጎች እርድ በሚፈጽሙበት ወቅት ቆዳው 
እንዳይበላሽ ልዩ ጥንቃቄ በማድረግ ኃላፊነታቸውን 
ሊወጡ እንደሚገባም አስገንዝበዋል።

በበዓሉ የእንስሳት ቆዳን 
በስፋት ለመሰብሰብ ዝግጅት 

ተደርጓል

ዘላለም ግዛው 

አዲስ አበባ:- 200 ኢንዱስትሪዎች የሚሳተፉበት 
ኢትዮጵያ ታምርት ኤግዝቢሽንና ባዛር ከግንቦት አንድ 
ጀምሮ ለአምሰት ተከታታይ ቀናት በሚሊኒየም አዳራሽ 
እንደሚካሄድ ኢንዱስትሪ ሚኒስቴር ገለጸ፡፡

ሚኒስቴሩ ትናንት በሰጠው መግለጫ 
እንዳመላከተው፤ በግንቦት ወር 2016 ዓ.ም ኢትዮጵያ 
ታምርት ኤግዚቢሽንና ባዛርን ለማካሄድ ሙሉ ዝግጅት 
ተጠናቅቋል፡፡ በመርሀ ግብሩ ሦስት ቢሊዮን ብር በላይ 
የገበያ ትስስር ይፈጠራል ተብሎ ይጠበቃል፡፡   

ሚኒስትር ዴኤታ ታረቀኝ ቡሉልታ እንደገለጹት፤ 
የቆዳና ቆዳ ውጤቶች፣ የጨርቅና አልባሳት፣ የእንጨት 
ውጤቶች፣ የግንባታ፣ የአውቶሞቢልና ማሽነሪ፣ 
የኤሌክትሮኒክስና ኤሌክትሪክ ኢንዱስትሪ ላይ የተሰማሩ 
አምራቾች  በኤግዚቢሽን እና ባዛሩ ይሳተፉሉ፡፡ 

ለኢንዱስትሪ ዘርፉ አስቻይ ሁኔታ እየተመቻቸ 
እንደሚገኝ ጠቁመው፤ ዘርፉን የሚያነቃቃ ፖሊሲና 
ስትራቴጂዎች እየተዘጋጁ መሆኑን ተናግረዋል፡፡ 

16 ኢንዱስትሪዎች በኤግዚቢሽንና ባዛሩ ላይ 
እያመረቱ የሚያሳዩበት የሳሙና እና መሰል ምርቶች 
የኢንዱስትሪ ምርት ሂደት መኖሩንም ነው አቶ ታረቀኝ 
ያመለከቱት፡፡

200 ኢንዱስትሪዎች የሚሳተፉበት ኤግዝቢሽንና ባዛር 
በግንቦት ወር ይካሄዳል

መርሀ ግብሩን ከ50 ሺህ በላይ ሰዎች እንደሚጎበኙት 
ይጠበቃል ያሉት ሚኒስትር ዴኤታው፤ ኤምባሲዎች፣ 
የውጭ ሀገር ዜጎች፣ የቴክኒክና ሙያ ሰልጣኝ ተማሪዎች፣ 
የከፍተኛ ትምህርት ተቋማት ተማሪዎች እና ሌሎች 

ሚኒስትር ዴኤታ ታረቀኝ ቡሉልታ

መስከረም ሰይፉ

አዲስ አበባ፡- የኑሮ ውድነቱን ለማረጋጋት በተለያዩ 
የክልል ከተሞች 970 የሰንበት ገበያዎች መጀመራቸውን 
የንግድና ቀጣናዊ ትስስር ሚኒስቴር አስታወቀ፡፡

በሚኒስቴሩ የኮሙኒኬሽን ሥራ አስፈጻሚ በላይነሽ 
ረጋሳ እንደገለጹት፤  የሰንበት ገበያ በዝቅተኛ  የኢኮኖሚ 
ደረጃ ላይ የሚገኘውን ማህበረሰብ የኑሮ ጫና ለመቀነስ  
እንዲሁም ኅብረተሰቡ  በአቅራቢያው በተመጣጣኝ ዋጋ 
ምርቶችን  እንዲያገኝ  ታላሚ ተደርጎ የተጀመረ ነው፡፡

ቀደም ተብሎ በአዲስ አበባ ተጀምሮ ገበያውን 
በማረጋጋት ለውጥ የታየበት ሥራ በመሆኑ  አሁን 
በሁሉም  ክልሎች በ970 የቅዳሜና የእሁድ ገበያዎች 
ላይ ሸማቹና አምራቹ የሚገናኙበት ዕድል መፈጠሩን 
አብራርተዋል፡፡

በተለያዩ የሀገሪቷ አካባቢዎች በተቋቋሙ የሰንበት 
ገበያዎች ምግብና ሸቀጣሸቀጦች፣  የኢንዱስትሪና 

የተለያዩ ምርቶች እየቀረቡ መሆኑን ጠቁመዋል። 
በሰንበት ገበያዎቹ ላይ ከግብርና ውጤቶች 

በተጨማሪ የኢንዱስትሪ ምርቶች እየቀረቡ ይገኛል 
ያሉት ወይዘሮ በላይነሽ፤ የንግድና ቀጣናዊ  ትስስር 
ሚኒስቴርም ገበያዎቹን በተለያየ መልኩ እየተቆጣጠረ 
እንደሚገኝ ገልጸዋል፡፡

የሰንበት ገበያዎች በአምራቹና በሸማቹ መካከል 
የነበሩ ሕገወጥ ደላሎችን ያስወገደ በመሆኑ  ኅብረተሰቡ 
በተመጣጣኝ ዋጋ ምርቶችን እንዲያገኝ አስችሏል ሲሉ 
አስረድተዋል።

በሰንበት ገበያዎች ከመደበኛው ገበያ ከአምስት እስከ 
50 በመቶ የሚደርስ የዋጋ ቅናሽ  መኖሩን የኮሙኒኬሽን 
ሥራ አስፈጻሚዋ አመላክተው፤  በቀጣይም የኑሮ 
ውድነቱን ለማረጋጋት የሚያስችሉ አማራጮችን 
በማስፋት አብዛኛውን የኅብረተሰብ ክፍል ተጠቃሚ 
ለማድረግ ይሰራል ብለዋል፡፡

በአንዳንድ ክልል ከተሞች ላይ የሰንበት ገበያዎችን 

በቅዳሜና እሁድ ቀናት ብቻ ሳይገደቡ በየእለቱ በቅናሽ ዋጋ 
ግብይት የሚፈጸምባቸው ሁኔታዎች መጀመራቸውንና 
በአንዳንድ አካባቢዎች ደግሞ የመንግሥት ሠራተኛ 
ከሥራ በሚወጣበት ሰዓት ላይ ምርቶች የሚቀርብባቸው 
ሁኔታዎች መፈጠራቸውን አብራርተዋል፡፡ 

የገበያ አማራጭ የማስፋቱ ሥራ ቀጣይነት 
እንዲኖረው ምርታማነትን በማሳደግና አቅርቦት ማብዛት 
እንደሚገባ  የጠቆሙት ወይዘሮ በላይነሽ፤  ነዋሪውን 
መሠረት ያደረገ የሸማቾች ኅብረት ሥራ ማህበር ማቋቋም 
እንዲሁም ከክልሎችና ከዞኖች ጋር የፋይናንስ ድጋፍ 
በማድረግ የገበያ ትስስር መፍጠር አስፈላጊ መሆኑን 
አመላክተዋል።

የተጀመረው  የሰንበት ገበያዎችን  የማስፋፋትና 
ለግብይት ምቹ የማድረግ ሥራ  ተጠናክሮ እንደሚቀጥል 
አረጋግጠው፤ በዘንድሮው በጀት ዓመትም መጨረሻ 
የክልሎች የሰንበት ገበያ ብዛት አንድ ሺህ ለማድረስ 
እየተሠራ መሆኑን አስታውቀዋል።

የኑሮ ውድነቱን ለማረጋጋት በክልሎች 970 የሰንበት 
ገበያዎች ሥራ ጀምረዋል

- ኤግዚቢሽኑ ሦስት ቢሊዮን ብር የገበያ ትስስር ይፈጥራል 

እንደሚጎበኙት ተናግረዋል፡፡ 
በዚህ መርሀ ግብር ላይ የአምራች ኢንዱስትሪውን 

ታሪክ ከባህላዊ አመራረት ዘዴ አንስቶ አሁን 
እስከደረሰበት ደረጃ ያለውን ሂደት የሚያስቃኝ የፎቶ 
ኤግዚቢሽን እንደሚቀርብም ጠቁመዋል፡፡ 

ጎን ለጎንም አምስቱንም ቀናት ከፋይናንስ፣ 
ስትራቴጂና መሠረተ ልማት ጋር ተያይዞ ያሉ ጉዳዮች ላይ 
ትኩረት ያደረጉ ውይይቶች ይካሄዳሉ ብለዋል፡፡    

በመርሀ ግብሩ ማጠናቀቂያ በተኪ ምርት  እና 
በወጪ ምርት ላይ አስተዋጽኦ ላበረከቱ  የሽልማት እና 
የእውቅና መርሀ ግብር እንደሚኖር ነው አቶ ታረቀኝ 
የተናገሩት፡፡  

የኢትዮጵያ ታምርት ንቅናቄ በኢንዱስትሪ ዘርፉ 
ዘላቂ፣ ተወዳዳሪ እና አቅም ያለው አምራች በመገንባት 
መሪ ኢንዱስትሪ የመፍጠር ዓላማ ሰንቆ እየተተገበረ 
የሚገኝ መሆኑን አመልክተዋል፡፡

ትግበራው ከውጭ  ሀገር የሚገቡ ምርቶችን በሀገር 
ውስጥ የመተካት እና ወጪ ምርት ማሳደግ ላይ ትኩረት 
ማድረጉንም ነው የጠቆሙት፡፡ ንቅናቄው የአምራች 
ኢንዱስትሪ ዘርፉ የደረሰበትን አቅም በማሳየት እና 
በማስተዋወቅ የገበያ ትስስር እና ቅንጅታዊ አሠራርን 
መፍጠር ላይ ትኩረት በማድረግ እየተተገበረ የሚገኝ 
መርሀ ግብር መሆኑንም አቶ ታረቀኝ አብራርተዋል፡፡ 



አቶ ተፈራ ሞላ አቶ ፍቅሬ ግዛው  እሸቱ ለማ (ዶ/ር)     ገበየሁ ሊካሳ (ዶ/ር)

ዜና

አማን ረሺድ

ተፍኪ፦  ባለሀብቶችን በማስተባበር ለአቅመ 
ደካሞች ቤት የመገንባት በጎ ተግባርን አጠናክሮ 
ማስቀጠል እንደሚያስፈልግ የንግድና ቀጣናዊ ትስስር 
ሚኒስትር አቶ ገብረመስቀል ጫላ ገለጹ።

ሚኒስቴሩ ባለሀብቶችን በማስተባበር በ9 ነጥብ 
5 ሚሊዮን ብር በኦሮሚያ ክልል በሰበታ ሀዋስ ወረዳ 
ተፍኪ ከተማ  ያስገነባቸውን አስር የመኖሪያ ቤቶች 
በትናትናው ዕለት ለአቅመ ደካማ ዜጎች አስረክቧል። 

አቶ ገብረመስቀል ጫላ ቤቶቹን ለአቅመ ደካማ 
ዜጎች ባስረከቡበት ወቅት እንደገለጹት፤ የአቅመ ደካማ 
ቤቶች ግንባታ በትኩረት እየሰራበት ያለው አንዱ የሰው 
ተኮር ተግባር ነው። ስራው ተጠናክሮ ይቀጥላል። 

ሚኒስቴሩ በአራዳ ክፍለ ከተማ በ15 ሚሊዮን 
ብር ወጪ አስር ቤተሰቦችን የሚይዝ ባለ አንድ ፎቅ 
የመኖሪያ ቤት መገንባቱን ገልጸዋል።

እንደ አቶ ገብረመስቀል ገለጻ፤ መሰል የበጎ ፈቃድ 
አገልግሎት መሰጠቱ በሕዝቦች መካከል ወገን፣ አለኝታና 
ደጋፊ አለኝ የሚለውን ስሜት የሚያጠናክር ነው።

ከቤት ግንባታ ባለፈ ለአቅመ ደካሞች ማዕድ 
የማጋራትና ለተማሪዎች የመማሪያ ቁሳቁስ ድጋፍ 
እንደሚደረግ ሚኒስትሩ ጠቁመዋል።

በጎ ሥራ በቋንቋ  በአካባቢ የማይገደብ ነው 
ያሉት ሚኒስትሩ፤ በተፍኪ ከተማ አስተዳደር የተገነቡ 
ቤቶችም የዚሁ ማሳያ መሆናቸውን ገልጸዋል።

በተጨማሪ ባለፈው ዓመት  በ67 ሚሊዮን ብር 
ወጪ 57 ቤቶችን በአማራ ክልል ፍኖተ ሰላም ከተማ 
መገንባቱን አስታውሰዋል።

አቅመ ደካሞችን መደገፍ የህሊና ሰላም የሚሰጥ 
ተግባር መሆኑን ገልጸው፤ ሁሉም ዜጋ በአካባቢው 

ባለሀብቶችን በማስተባበር ለአቅመ ደካሞች 
ቤት የመገንባት በጎ ተግባርን ማስቀጠል ያስፈልጋል

ልጅዓለም ፍቅሬ

አዲስ አበባ፡- መጪው የትንሳዔ በዓል በድምቀት 
እንዲከበር በቂ ዝግጅት መደረጉን የአዲስ አበባ 
ከተማ አስተዳደር አስታወቀ። ከተማ አስተዳደሩ 
በበዓል ወቅት አደጋ እንዳይከሰት ኅብረተሰቡ ጥንቃቄ 
እንዲያደርግ ጥሪ አቅርቧል፡፡

የአዲስ አበባ ከተማ አስተዳደር እሳትና አደጋ 
ስጋት ሥራ አመራር ኮምሽን፤ የአዲስ አበባ ኤሌክትሪክ 
አገልግሎት እና የአዲስ አበባ ጽዳት አስተዳደር ኤጀንሲ 
መጪውን የትንሳዔ በዓል ዝግጅት አስመልክተው 
የጋራ መግለጫ ሰጥተዋል።

በቢሮ ኃላፊ መዓረግ የአዲስ አበባ ከተማ 
አስተዳደር ምክትል ዋና ሥራ አስኪያጅ አቶ ተፈራ ሞላ 
በወቅቱ እንዳስታወቁት፤ የትንሳዔ በዓል በድምቀት 
እንዲከበር በቂ ዝግጅት ተደርጓል።

በዓሉ በድምቀት እንዲከበር ኮሚቴ ተቋቁሟል 
ያሉት አቶ ተፈራ፤ እስከ ታችኛው መዋቅር ድረስ 
በመውረድ እየተሰራ ነው ብለዋል።

አቶ ተፈራ አክለውም በየዘርፉ የአገልግሎት 
መቆራረጥ እንዳያጋጥም በቂ የሰው ኃይልና የተለያዩ 
መሠረተ ልማቶች ተሟልቷል ያሉ ሲሆን፤ ዘንድሮ 
ከሌላ ጊዜ በተለየ መልኩ የተጠናከረ ዝናብ በመኖሩ 

ኅብረተሰቡ ጥንቃቄ ማድረግ እንዳለበት ተናግረዋል።
እንደ አቶ ተፈራ ገለጻ፤ በዓሉን በሰላምና በደስታ 

እንዲሁም ያለምንም ችግር እንዲከበር በኤሌክትሪክ 
አገልግሎት በእሳትና ድንገተኛ አደጋና በጽዳት 
በተጨማሪም ውሃና ሌሎች አገልግሎቶች እንዲሟሉ 
ዝግጅት ሲደረግ ቆይቷል፡፡

የተደረገው ዝግጅት በሌላ ጊዜ ከሚያጋጥሙ 
አንዳንድ የአገልግሎት መቆራረጥ ነጻ በሆነ መልኩ 
እንዲከበር ለማስቻል ነው ያሉት አቶ ተፈራ፤ እንደ 
አጋጣሚ የሚፈጠር  የአገልግሎት መቆራረጥ 
ካለም በሁሉም ክፍለ ከተማ ፈጣን ምላሽ መስጠት 
የሚያስችል ምቹ ሁኔታ ተፈጥሯል ብለዋል፡፡

የአዲስ አበባ ከተማ እሳትና አደጋ ሥጋት 
ሥራ አመራር ኮሚሽን ኮሚሽነር አቶ ፍቅሬ ግዛው 
በበኩላቸው፤ ኅብረተሰቡ በዓሉን ያለምንም ስጋትና 
አደጋ እንዲያሳልፍ በየቅርንጫፍ መስሪያ ቤቱና 
በየብሎኩ የኅብረተሰቡን ግንዛቤ የማስጨበጥ ሥራ 
ተሠርቷል፡፡

በተለይም አብዛኞቹ አደጋዎች የሚያጋጥሙት 
በጥንቃቄ ጉድለት በመሆኑ ለኅብረተሰቡ ግንዛቤ 
ማስጨበጥ ዋናው ተግባር ነው ያሉ ሲሆን፤ አብዛኛው  
አደጋ የሚከሰትበት የትኩረት መስክ በመለየት ግብረ-
ኃይል ተደራጅቶ ስልጠና መውሰዱን ገልጸዋል፡፡

እሳትና ጎርፍ መከላከል የሚያስችሉ ቁሳቁሶችና 
ተሽከርካሪዎች ብቁ እንዲሆኑ ተደርጓል ያሉት አቶ 
ፍቅሬ፤ በዓሉ የሚገኝበት ወቅት ታሳቢ አድርጎ ጥንቃቄ 
ማድረግ አስፈላጊ መሆኑን አስረድተዋል፡፡

ከበዓሉ ጋር ተያይዞ የሚፈጠሩ በርካታ ተረፈ 
ምርቶች በአግባቡ ለማስወገድ የቆሻሻ ማንሻ 
ማሽነሪዎችና ባለሙያዎች ዝግጁ እንዲሆኑ ተደርጓል 
ያሉት ደግሞ የአዲስ አበባ ከተማ ጽዳት አስተዳደር 
ኤጀንሲ ዋና ዳይሬክተር እሸቱ ለማ (ዶ/ር) ናቸው፡፡

የስግደት በዓልን ታሳቢ ያደረገ የጽዳት ዘመቻ 
መደረጉን ገልጸው፤ በበዓሉ የሚከናወኑ የእርድ ተረፈ 
ምርቶችና ደረቅ ቆሻሻዎች ኅብረተሰቡ በአግባቡ 
እንዲይዝ መልዕክት አስተላልፈዋል፡፡

የአዲስ አበባ ኤሌክትሪክ አገልግሎት ዋና ሥራ 
አስፈጻሚ ገበየሁ ሊካሳ (ዶ/ር) በበኩላቸው፤ በበዓሉ 
የኃይል መቆራረጥ የሚቀንሱ በርካታ ሥራዎች 
ተሠርተዋል ብለዋል፡፡

የኃይል መቆራረጥ ካጋጠመም አፋጣኝ ምላሽ 
የሚሰጡ የሰው ኃይልና የተለያዩ ቁሳቁሶች ዝግጅት 
ተደርጓል ያሉ ሲሆን፤ የካርድ ተጠቃሚ ደንበኞች 
ኤሌክትሪክ እንዳያጡ በሃያት፣ ወሰን፣ ካዛንቺስ፣ አራት 
ኪሎ፣ ልደታ እና ለቡ አየር ጤና እንዲሁም ቃሊቲ 
ማዕከላት ሁሌም ክፍት እንደሚሆኑ ጠቁመዋል፡፡

የትንሳዔ በዓል በድምቀት እንዲከበር የተቀናጀ 
 ዝግጅት ተደርጓል

ዳግማዊት ግርማ

አዲስ አበባ፡- ከ200 በላይ ከዋናው መስመር ጋር 
የማይገናኙ የኤሌክትሪክ ኃይል ማመንጫዎች ሊገነቡ 
መሆኑን የውኃና ኢነርጂ ሚኒስቴር አሳወቀ።

የሚኒስቴር መስሪያ ቤቱ ኢነርጂ ዘርፍ ዋና 
አማካሪ አቶ ጎሳዬ መንግስቴ እንዳሉት፤ ከ200 በላይ 
ሚኒ ግሪድ ወይም ከዋናው የኤሌክትሪክ ማስተላለፊያ 
ጋር ያልተያያዙ የኃይል ማመንጫ ጣቢያዎችን 
በመገንባት ሽፋኑን ለማሳደግና ለተጠቃሚዎች 
ለማዳረስ እየተሠራ ነው።

በኢትዮጵያ ኤሌክትሪክ አገልግሎት አማካይነት 
11 ሚኒ ግሪዶች በሙከራ ደረጃ ተግባራዊ ሆነዋል 
ያሉት አማካሪው፤ 25 ሚኒ ግሪዶች በአፍሪካ ልማት 
ባንክ ድጋፍ በተለያዩ ክልሎች እየተሰሩ መሆኑን 
ጠቅሰዋል። 100 ያህል ሚኒ ግሪዶች ደግም ሊሰሩ 
ዝግጅቶች እየተደረጉ ይገኛሉ ብለዋል። በቀጣይም 
ከ200 በላይ ሚኒ ግሪዶች እንደሚሠሩ ጠቁመዋል።  

በአማካሪው ንግግር መሰረት፤ 200 ሚኒ 
ግሪዶች ይሰራሉ ሲባል በየአካባቢዎቹ በሚገኙ 
ኪስ ከተሞች ወይም አካባቢዎች እና ዋናው ግሪድ 
የማይደርስባቸውን ቦታዎች ታሳቢ ተደርጎ ነው። 

ግሪዶቹ የኤሌክትሪክ ሀይል ከዋናው ግሪድ  
ለመሣብ አዋጭ በማይሆንባቸው አካባቢዎች 
የሚገነቡ ይሆናሉ። 

ግማሾቹ በግሉ ዘርፍ፣ የተቀሩት ደግሞ በህብረት 
ስራ ማህበራት ባለቤትነት ወጣቶችን በማደራጀትና 
በመቅጠር የሚሰሩ ይሆናሉ ብለዋል።

እንደ አማካሪው ንግግር፤ የፀሐይ ሀይል /የሶላር 
ኢነርጂ/ ቴክኖሎጂ በሀገሪቱ  እንዲስፋፋ እየተደረገ 
ሲሆን ቴክኖሎጂው አዋጭ እየሆነ መምጣትም 
ችሏል።

በጸሀይል ሀይል አነርጂ ልማት የተሰማሩ 
ማህበራት በዘርፉ ለሀገሪቱ ከፍተኛ አስተዋጽኦ 
እያበረከቱ መሆናቸውን ጠቅሰው፤ ሚኒስቴር መስሪያ 
ቤቱ የኃይል ዘርፉን በተለይ ዋናውን የኃይል ቋት  
ከማስፋፋት በተጨማሪ ከዋናው የኃይል ቋት ውጪ 
የሆነውንና  በአሰፋፈሩ የተበታተነውን አብዛኛውን 
በገጠር የሚኖር ህዝብ  ለመድረስ እየተሰራ ይገኛል 
ብለዋል። 

የፋይናንስ አቅሞች ወስዶ ተግባራዊ ማድረግ 
ላይ የሀገር ውስጥ ባለሀብቶች ወይም  አልሚዎች 
አቅማቸውን ማጎልበት እንደሚኖርባቸው አቶ ጎሳዬ 
አመላክተዋል። ለዚህም መንግስት የአቅም ግንባታ 
ድጋፎችን እና ርዳታ ያደርጋል ሲሉ ገልጸዋል።  

የሶላር ኢነርጂን በትልቅ የኃይል ቋት ወይም ግሪድ 
/ግዙፍ የሶላር ፋርም/ የሚባለውን ለመስራት በርካታ 
አልሚዎች ሊመጡ የሚችሉባቸው ፕሮጀክቶች 
መኖራቸውንም አስታውቀዋል። 

ይህ ከዋናው የኃይል ቋት ጋር ሊገናኝ 
እንደሚችልም ጠቅሰው፤ ከውሃ እንደሚመነጭ 
የኤሌክትሪክ ሀይል  ሁሉ  ከጸሀይ ሀይል ኤሌክትሪክ 
በማመንጨት ለዋናው ግሪድ የሚሸጥበት ሁኔታ 
እንዳለም አስታውቀዋል። 

100 እና 200 ሜጋ ዋት የሚሆኑትን የግሉ ዘርፍ 
የሊያለማቸው የሚችሉ መሆናቸውን የጠቀሱት 
አማካሪው፤ እነዚህን ያህል አቅሞች በመንግስት 
እና በግል አጋርነት ማዕቀፍ እንዲገነቡ እየተደረገ 
መሆኑንም አስታውቀዋል። 

ከ200 በላይ ከዋናው 

መስመር ውጪ የሆኑ የኤሌክትሪክ 

ኃይል ማመንጫዎች ሊገነቡ ነው

የሚገኙ እጅ አጠር ሰዎችን መደግፍና መንከባከብ 
ይኖርበታል ብለዋል።

የሰበታ ወረዳ አስተዳዳሪ አቶ አሸናፊ ንጉሴ 
በበኩላቸው፤ መንግሥት የሕዝብን ተጠቃሚነት 
የሚያረጋግጡ ሥራዎችን እየሠራ ነው ብለዋል።

በጎ ተግባር ድንበር የሌለው  መሆኑን አውስተው፤ 
በተያዘው ዓመት 76 ቤቶችን ገንብቶ ለአቅመ ደካማ 
ዜጎች  ማስረከብ ተችሏል ብለዋል።

የተፍኪ ከተማ አስተዳደር ከንቲባ አቶ አበራ አለባ 
በበኩላቸው፤ ሚኒስቴር መስሪያ ቤቱ ባለሀብቶችን 
በማስተባበር ለአቅመ ደካማ ዜጎች  ቤት መሥራት 

በመቻሉ አመስግነዋል።
ቤቶችን የተረከቡት አቅመ ደካሞች፤  ቤቱ 

ከመሰራቱ በፊት ጠባብ፣ ሊወድቅ የደረሰና ጎርፍ 
የሚያስገባ የነበረ መሆኑን አስታውሰው፤ አሁን ግን 
ያማረ ሆኗል ብለዋል። ቤታቸው በመገንባቱም ምስጋና 
አቅርበዋል። 

በመርሀ ግብሩ ላይ የኦሮሚያ ክልል ንግድ ቢሮ 
ኃላፊ ወይዘሮ መሠረት አሰፋ፤ የወረዳው አስተዳዳሪ 
አቶ አሸናፊ ንጉሴ፣ የከተማው ከንቲባ አቶ አበራ 
አለባ እንዲሁም  የተለያዩ  የኅብረተሰብ ክፍሎች  
ተገኝተዋል።

ዜና

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

እንደ ጠቅላይ ሚኒስትሩ ገለጻ፤ በኮሪደር ልማቱ 
ሥነውበትን በማሳደግ፣ አረንጓዴነትን በማስፋፋት እና 
መሰረተ ልማትን በማሻሻል የሕዝቡን ጤና ለመጠበቅ 
እና የሥራ ዕድሎችን ለማስፋፋት ጥረት እየተደረገ ነው። 
እነዚህ ጥረቶችም ከተማዋ እንድትዘምን እና ለሁሉም 
ነዋሪዎቿ የተመቸች እንድትሆን ያደርጓታል።

በኮሪደር ልማቱ የተለያየ ስያሜ እና ነቀፌታ ቢሰነዘርም 
መንግሥትም ሆነ ከተማ አስተዳደሩ አይቀበለውም ያሉት 
ጠቅላይ ሚኒስትሩ፤ ዓላማችን ከተማን ማዘመን፣ የሰውን 
ኑሮ ማሻሻል፣ ሥራን ማበራከት እና ጤናን ማስፋት 
በመሆኑ ከዚህ ውጪ ያሉ ነቀፌታዎችን ባለመቀበል 

“የኮሪደር ልማቱ የሕዝቡ...
ከዓላማችን መድረስ አለብን ሲሉ ተናግረዋል።

የኮሪደር ልማቱ እስካሁን በኋላቀርነትና በመቆሸሽ 
ያለውን ምልክት በራስ አቅም፣ ዲዛይን፣ ጉልበት መቀየር 
ይቻላል የሚል ምልከታ ስላለው ነቀፌታው ከአንድ ወገን 
ብቻ አለመሆኑን ገልጸው፤ በተለያየ መንገድ ልማቱን 
ለማደናቀፍ የሚመጡ አንዳንድ አካላት ስላሉ እኛ መጽናት 
ያለብን ዓላማችንን ለማሳካት ነው ሲሉ አስታውቀዋል።

የኮሪደር ልማቱ ከተማ መምራት እንደምንችል 
የሚያሳይ፣ በተለያዩ ከተማዎች የኮሪደር ልማት 
ለመሥራትና የኑሮ ዘይቤን ለማሻሻል ይረዳል ብለዋል።

ኮሪደር ልማቱ ሲሠራ መጸዳጃ ቤቶችን፣ የደረቅ 

ከተማዋን ለመለወጥ ከሚያደርጋቸው መጠነ ሰፊ 
ተግባራት መካከል አንዱ መሆኑንም ነው ወይዘሮ አዳነች 
የተናገሩት።

እንደ ወይዘሮ አዳነች ገለጻ፤ የማዕድ ማጋራቱ ሁሉም 
በመረዳዳትና በመተሳሰብ በአንድነት በዓሉን ማክበር 
የሚችልበት እሳቤ ያለው ነው። በተጨማሪም ኅብረተሰቡ 
በዓላትን በደስታ በፍቅርና በአብሮነት እንዲያሳልፍ 
እንዲሁም መረዳዳትና በጎ ፍቃደኝነት ባህል ሆኖ 
እንዲቀጥል ያስችላል።

በጎ ተግባራቱ በዓል በደረሰ ጊዜ ብቻ መተግበር 
እንደሌለባቸው በመጠቆም፤ ዝቅተኛ ገቢ ያላቸውና 
ለማህበራዊ ችግር የተጋለጡ  ነዋሪዎች  ላይ ትኩረት 
ተደርጎ መሰራት ያለበት የዘወትር ሥራ መሆኑን 

“በከተማው እየተከናወኑ  የሚገኙ...

በኦሮሚያ ከ148 
ቢሊዮን ብር...

ካፒታል ላስመዘገቡ ለሀገር ውስጥና ለውጪ ባለሀብቶች 
የኢንቨስትመንት ፈቃድ ሰጥቷል።

እንደ አቶ  አህመድ ገለጻ፤ በቦርዱ ውሳኔ መሠረት 35 
ሺህ ሄክታር መሬት ለባለሀብቶቹ ይቀርባል። 

የኦሮሚያ ኢንቨስትመንት ቦርድ 148 ቢሊዮን ብር 
ካፒታል ላስመዘገቡ ሦስት ሺህ 747 የሀገር ውስጥና 
የውጪ ባለሀብቶች የኢንቨስትመንት ፈቃድ ሰጥቷል 
ያሉት አቶ  አህመድ፤ ኢንቨስትመንቶቹ በሙሉ አቅም  
ወደ ሥራ ሲገቡ ከ509 ሺህ በላይ ለሚሆኑ ወጣቶች 
የሥራ ዕድል ይፈጥራሉ ብለዋል። 

ኦሮሚያ ለኢንቨስትመንት ምቹ የሆነ ሰፊ መሬት፣ 
ውሃ፣ የአየር ንብረትና የመሰረተ ልማት ያለበት መሆኑን 
ጠቅሰው፤ ክልሉ የዘርፉን ምርትና ምርታማነት ማሳደግ 
የሚችሉ ብቁ ወጣቶች ያሉበት ነው ብለዋል።

ኢንቨስትመንቱ በግብርና፣ አገልግሎት፣ 
ማኑፋክተሪንግ ዘርፎች በስፋት የሚሰማሩባቸው መሆኑን 
በመግለጽ፤ ባለሀብቶች ኢንቨስት እንዲያደርጉ ምቹ 
ሁኔታን የመፍጠር ሥራ መስራታቸውን ጠቁመዋል።

የክልሉ መንግሥት ፕሮጀክቶቹ በመጀመሪያ ደረጃ 
ወደ ሥራ ሲገቡ ከኪራይና ሊዝ አምስት ቢሊዮን ብር 
ያገኛል ያሉት አቶ አህመድ፤ ኢንቨስትመንቶቹ በሙሉ 
አቅም ወደ ሥራ ሲገቡ 43 ቢሊዮን ብር ገቢ ይገኝበታል 
ብለዋል።

አምራቾች የተኪ ምርቶችን እንዲያመርቱና ወደ 
ውጪ የሚላኩ ምርቶችን እንዲጨምሩ ድጋፍ መደረጉን 
ጠቅሰው፤ ሥራ ላቆሙ አምራቾች አስፈላጊውን ድጋፍ 
በማድረግ ወደ ሥራ እንዲገቡ መደረጉንም ገልጸዋል።

ፈቃድ የተሰጣቸው ባለሀብቶች በ45 ቀናት ውስጥ 
ማልሚያ መሬቱ እጃቸው የሚገባ መሆኑን ጠቅሰው፤ 
ባለሀብቶቹ መሬቱን በተረከቡ በአራት ወራት ውስጥ ወደ 
ግንባታ መግባት የሚጠበቅባቸው መሆኑን አሳስበዋል።

ቆሻሻ ማስወገጃን፣ አረንጓዴ ከባቢን፣ ዘመናዊ የነዳጅ 
ማደያዎችን እና የኤሌክትሪክ ተሽከርካሪ ኃይል መሙያ 
ማዕከላትን ታሳቢ ያደረገ ሆኖ መገንባት እንዳለበት 
አስታውቀዋል።

ፕሮጀክቱ ሲጠናቀቅ ጽዳቱ ተጠብቆ የታለመለትን 
አገልግሎት እንዲሰጥ ለማድረግ ጽዱ ኢትዮጵያ የሚል 
ሀገራዊ ንቅንቄ መጀመሩን ተናግረዋል። 

በአዲስ አበባ 100 መጸዳጃ ቤቶች ለመገንባት የታቀደ 
መሆኑን ጠቅሰው፤ የከተማዋን ውበት ለማስጠበቅ እና 
የሥራ እድል ለመፍጠር እንደሚያግዝ አብራርተዋል። 
በቀጣይ ባለሀብቱም ፎቅ ሲሠራ መጸዳጃ ቤትን ለሕዝብ 

ክፍት ማድረግ እንደሚገባው አመላክተዋል።
ተጀምረው ያላለቁ ሕንፃዎች እንዲያልቁ ማድረግ 

እና በከተማዋ ለሕንፃዎች የቀለም ስታንዳርድ እንደወጣ 
ለአጥርም ስታንዳርድ ሊወጣ እንደሚገባ አመላክተዋል።

የኮሪደር ልማቱን በተያዘለት ጊዜ ለማጠናቀቅ 
ፍጥነቱን መከታተል እና ፕሮጀክቱ በቀን ምን ያህል ለውጥ 
አመጣ የሚለውን መመልከት እንደሚገባ ገልጸዋል።

በቀጣይ ሳምንት የኮሪደር ልማቱን የሚመሩ ሁሉም 
አመራሮች የመስክ ምልከታ ማድረግ እንዳለባቸው 
አሳስበው፤ የቀጣይ አጠቃላይ ግምገማ ቁጭ ብለን 
ሳይሆን እየመረቅን ሊሆን ይገባል ብለዋል።

ተናግረዋል።
በከተማው የሚሰሩ በጎ ተግባራት በከተማ 

አስተዳደሩ ብቻ ሳይሆን ትጉ ከሆኑ ወጣቶችና ባለሀብቶች  
በጋራ እየሠራ ነው  ያሉት ወይዘሮ አዳነች፤ በዚህም በጎ 
ሥራ ለተሳተፉ ባለሀብቶችና ባለድርሻ አካላት ምስጋና 
አቅርበዋል።

ወይዘሮ አዳነች፤ አዲስ አበባ ከተማ በርካቶች የሥራ 
ዕድል ተፈጥሮላቸው ገቢ የሚያገኙባት እንድትሆን 
እየተሠራ ነው ያሉ ሲሆን፤ ባለፉት ዓመታት በተሰሩ 
በጎ ተግባራት በርካታ የከተማው ነዋሪዎች ተጠቃሚ 
መሆናቸውን አስረድተዋል።

በማዕድ ማጋራቱ ተጠቃሚ የሆኑት አቶ ነጋ ባንቲደር 
በበኩላቸው፤ ለበዓል መዋያ የተደረገላቸው ድጋፍ 
እንዳስደሰታቸው ገልጸው፤ ድርጊቱ ማህበራዊ እሴትን 

ማጎልበት የሚቻልበት መሆኑን ተናግረዋል።
በበዓላት ብቻ ሳይሆን በሁሉም እንቅስቃሴ የሚረዳዳ 

ኅብረተሰብ ከተፈጠረ ሀገርን ለመለወጥ ቀላል ነው ያሉት 
አቶ ነጋ፤ መተሳሰብና መረዳዳት ትልቅ ሀብት በመሆኑ 
ሁሉም ሊያጎለብተው ይገባል ብለዋል።

የማዕድ ማጋራቱ በዓልን በመተሳሰብ ከማሳለፍ 
ጎን ለጎን ለሌሎች ማህበራዊ መስተጋብሮች መንገድ 
የሚከፍት ነው ያሉት ደግሞ የማዕድ ማጋራቱ ተጠቃሚ 
እማሆይ እቴቱ ጥላሁን ናቸው።

የመረዳዳት ባህላችን በዚህ መልኩ መቀጠል አለበት 
ሲሉም ተናግረዋል። 

በከተማው  በተከናወኑ የበጎ ተግባራት ሥራዎች 
በተያዘው በጀት ዓመት ብቻ አንድ ነጥብ አምስት ሚሊዮን 
ዜጎች ተጠቃሚ ስለመሆናቸው በመድረኩ ተገልጿል።

ይጨምር የነበረ ቢሆንም በዘንድሮው ዓመት 
ግን ፍጹም የተረጋጋ ዋጋ ታይቷል። 

በዘንድሮ የፋሲካ በዓል ዶሮ፣ ቅቤ፣ 
በርበሬ  እና ሽንኩርት በፊት ከነበረበት ዋጋ 
በሚገርም ሁኔታ ቀንሷል ያሉት ወይዘሮዋ፤  
በዚሁ ቢቀጥል ደስ እንደሚላቸው 
ተናግረዋል።

በተመሳሳይ ወይዘሮ ስርጉት ተስፋዬ 
አምስት ኪሎ አካባቢ የሚገኘው የፋሲካ 
በዓል ባዛር እየሸመቱ ያገኘናቸው ሲሆን፤ 
ለበዓሉ የሚያስፈልጉ ነገሮችን ገዝተዋል።

እንደ ወይዘሮዋ ገለጻ፤  የጠጅ ማር እና 
የተዘጋጀ ጠጅ  በፊት ከነበረው የገበያ ዋጋ 
ምንም አልጨመረም። በአንፃሩ ብዙ አማራጭ 

የበዓሉ ገበያ ፍፁም መረጋጋት...
እና የተወሰነ ቅናሽ አሳይቷል። 

የገበያው ሁኔታ የሚመሰገን 
መሆኑን ጠቅሰው፤ በዚሁ ተረጋግቶ ቢቀጥል 
እመኛለሁ ሲሉ ገልጸዋል።

በንግድ ሥራ የምትተዳደረው ወጣት ኤደን 
ሞላ  የበርበሬ ቅመማ ቅመም እና ሽንኩርት 
ነጋዴ ስትሆን፤ የገበያው ሁኔታ በዋጋ በኩል 
ከበፊቱ ምንም ጭማሪ እንዳላሳየ ገልጻለች።

በባዛር ገበያ ውስጥ  የጠጅ ማር እና 
የተዘጋጀ ጠጅ በመሸጥ ላይ ያገኘናት ወይዘሮ 
አዜብ ተፈሪ፤ ለፋሲካ በዓል የሚያስፈልጉ 
ለጠጅ የሚያገለግል ማር እና ቅቤ  በተመጣጣኝ 
ዋጋ እንደምታቀርብ ገልጻለች።

ቅቤ የሸኖ እና ጫጫ እንደምታስመጣ 
ገልጻ፤ ማር ከቦንጋ፣ ከጎጃም እና ከመቀሌ 
በማስመጣት በተመጣጣኝ ዋጋ እንደምትሸጥ 

ጠቅሳ፤ የገበያ ዋጋ በሁሉም የበዓል ግብዓቶች 
ቅናሽ ማሳየቱን ተናግራለች። ሆኖም ሸማቹ 
ማህበረሰብ  እንደ በፊቱ እየገዛ አይደለም 
ብላለች።

አጠቃላይ የገበያው ሁኔታ ኢፕድ 
እንደቃኘው፤ ዶሮ ከስምንት መቶ እስከ አንድ 
ሺህ 200፣ ቅቤ በኪሎ ከ600 እስከ አንድ ሺህ 
ብር፣ እንቁላል የፈረንጅ ስምንት ብር የሐበሻ 
አስራ ሶስት ብር፣ ሽንኩርት ከአርባ እስከ ስልሳ 
ብር እንዲሁም የጠጅ ማር በኪሎ  ከ400 እስከ 
500 መቶ ብር እየተሸጠ ነው።

የቅመማ ቅመም ዋጋ ብቻ ትንሽ ጭማሪ 
ማሳየቱን ኢፕድ የታዘበ ሲሆን፤ አንድ ኪሎ 
ኮረሪማ  ቀደም ሲል ይሸጥበት ከነበረው 
አማካይ 400 ብር ዋጋ ወደ 550 ብር ከፍ 
ብሏል።

ዳግማዊት ግርማ

አዲስ አበባ፡- የሚጠበቀው ከፍተኛ መጠን ያለው 
እርጥበት ለጎርፍ ተጋላጭ በሆኑ  አካባቢዎች ጉዳት 
ሊያስከትል ይችላል ሲል የኢትዮጵያ ሚቲዎሮሎጂ 
ኢንስቲትዩት አሳወቀ።

ኢንስቲትዩቱ ለኢትዮጵያ ፕሬስ ድርጅት በላከው 
መረጃ እንዳሳወቀው፤ በአንዳንድ ተፋሰሶች ላይ 
የሚጠበቀው ከፍተኛ መጠን ያለው እርጥበት በተለይም 
ለጎርፍ ተጋላጭ በሆኑ  የከተማም ሆነ የገጠር አካባቢዎች 
ላይ በንብረትና በሰው ህይወት ላይ ጉዳት ሊያስከትል 
ይችላል።

በመረጃው መሠረት አደጋን ለመቀነስ ብሎም 
ለማስቀረት የሚያስችሉ መደበኛ የውሃ መፋሰሻዎችን 
የማጽዳት፣ የጎርፍ መቀልበሻ ቦዮችን እንደአስፈላጊነቱ 
የማዘጋጀት እና  ለጎርፍ ተጋላጭ የሆኑ የወንዝ ዳርቻዎችን 
የመገደብ ተግባራትን አስቀድሞ በማከናወን የመቋቋም 
አቅምን ማሳደግ ያስፈልጋል።

በሚቀጥሉት ቀናት በአብዛኛው ገናሌ ዳዋ፣ ስምጥ 

ሸለቆ፣ አዋሽ፣ ዋቤ ሸበሌ፣ አፋር ደናክል የላይኛው እና 
መካከለኛው አባይ፣ ተከዜ እና በላይኛው ባሮአኮቦ ተፋሰሶች 
ላይ ከመጠነኛ እስከ ከፍተኛ እርጥበት እንደሚኖራቸው 
ይጠበቃልም ተብሏል። 

ይህም ሁኔታ የገፀ ምድር እና የከረሰ ምድር ውሃ ሀብትን 
ከማጎልበት አንጻር አዎንታዊ ሚና  የሚኖረው ሲሆን፤ 
በተለይም በየተፋሰሶች ውስጥ የሚገኙ የተፈጥሮም ሆኑ 
ሰው ሰራሽ የውሃ አካላት የተሻለ የውሃ መጠን ለማሰባሰብና 
ለማጠራቀም ያስችላል።  

በተጨማሪም ለመስኖም ሆነ ለኃይል ማመንጫነት 
የሚያገለግሉ ግድቦች ከመደበኛ በላይ የሆነ የውሃ 
መጠን ይዘው እንዲቆዩ ከማስቻል አንጻር አዎንታዊ ሚና 
እንደሚኖረው ተጠቁሟል። 

በመሆኑም የሚመለከታቸው አካላት የሚገኘውን 
እርጥበት በተገቢው ቦታ በማሰባሰብና በማጠራቀም ዘላቂ 
የውሃ ሀብትን ለማረጋገጥ የሚያስችል ዝግጅት እንዲያደርጉ  
ተመክሯል። 

በሚቀጥሉት ቀናት የሚጠበቀው እርጥበት ቀደም 
ብለው ለተዘሩ በተለያየ የእድገት ደረጃ ላይ ለሚገኙ 

የሚጠበቀው ከፍተኛ መጠን ያለው እርጥበት ለጎርፍ ተጋላጭ 

በሆኑ  አካባቢዎች ጉዳት ሊያስከትል ይችላል
የግጦሽ ሳር እና የመጠጥ ውሃ አቅርቦትን ከማሻሻል 
አንጻር የሚኖረው ፋይዳ ከፍተኛ ነው። በመሆኑም 
የሚመለከታቸው አካላት አስፈላጊ የግብርና ግብዓቶችን 
ከወዲሁ በማዘጋጀትና በማቅረብ የሚኖረውን ምቹ የአየር 
ሁኔታ ለመጠቀም የሚያስችል ዝግጅት እንዲያደርጉ 
ይመክራሉ።  

በሌላ በኩል የሚጠበቀው ከፍተኛ መጠን ያለው 
እርጥበት ውሃ ገብ በሆኑና በወንዝ ዳርቻ ባሉ ሰብሎች 
ላይ የውሃ መተኛት፣ የአፈር መታጠብን እንዲሁም የመሬት 
መንሸራተት ሊያስከትል ስለሚችል ለዚሁ ችግር ተጋላጭ 
የሆኑ አካባቢዎች ጉዳትን ለመቀነስና ብሎም ለማስቀረት 
የሚያስችሉ የውሃ ማንጣፈፍያ እና የጎርፍ መቀልበሻ ቦዮችን 
ከወዲሁ በማዘጋጀት ጥቅም ላይ ማዋል ያስፈልጋል።

ከሰብል ጥበቃ አንጻርም እርጥበቱ በሚጠናከርባቸው 
አካባቢዎች የአረም መስፋፋት፣ የሰብል ተባይ እና በሽታ 
ሊከሰት ስለሚችል አርሶ አደሮችና የሚመለከታቸው አካላት  
በየጊዜው የሰብል ቅኝት ለማድረግ አስቀድሞ እርምጃ 
ለመውሰድ የሚያስችል ቅድመ ዝግጅት እንዲያደርጉ  
ይመክራሉ።

የበልግ ሰብሎች፣ ለጓሮ አትክልቶችና ለቋሚ ተክሎች የውሃ 
ፍላጎት መሟላት ከፍተኛ ጠቀሜታ ይኖረዋል። ከዚህም 
በተጨማሪ ከሜይ መጀመሪያ ጀምሮ ለሚዘሩ የረጅም ጊዜ 
የመኸር ሰብሎች አዎንታዊ ሚና ይኖረዋል። 

በተጨማሪም የሚጠበቀው እርጥበት በአርብቶ አደርና 
በከፊል አርብቶ አደር አካባቢዎች የእጽዋት ልምላሜ፣ 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የኮሪደር ልማት የብርታትና ቅንጅታዊ 
አሠራር ማሳያ ነው

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ስሜነህ ደስታ

በአንድ ወቅት አዲስ አበባ ከተማ ውስጥ በሚገኝ 
የግል ትምህርት ቤት አብረን ስናስተምር የነበረ 
ወዳጄን ሰሞኑን አራት ኪሎ ቱሪስት ሆቴል አገኘሁት። 
በአዲስ አበባ ከተማ እየተከናወነ ያለውን የኮሪደር 
ልማት፣ በትኩረት እየተከታተለ መሆኑን በመግለጽ 
‹‹ስማርት ሲቲ›› ለማድረግ የሚደረገውን ጥረትና 
አፈጻጸሙ እንዳስደሰተው ነገረኝ፡፡ 

የመንገድ ሥራውን ደግሞ በልዩ ሁኔታ በማየት 
የተመለከተውን የአሠራር አካሄድና ቅንጅታዊ 
አተገባበር በማድነቅ ዘርዘር አድርጎ አስረዳኝ። 
አያይዞም፣ እየተሠራ ያለበትን ፍጥነትና በየቀኑ 
የሚታየውን ለውጥ በመጥቀስ ኢትዮጵያውያን 
ካበረቱን መሥራት እንደምንችል አወጋኝ፡፡  

በተለይ ትኩረቱን የሳበው፣ አራት ኪሎ ትምህርት 
ሚኒስቴር አጠገብ ሥራው እየተፋጠነ የሚገኘው 
ዋናው አስፋልት ወደታች ተቆፍሮ እየተሠራ ያለው 
የዋሻ የእግረኛ መንገድ (በአስፋልት ስር የሚያልፍ 
የእግረኛ መንገድ) መሆኑን ጠቅሶ፤ የከተማዋ ከንቲባ 
ወይዘሮ አዳነች አቤቤ ‹‹ቡና እና ሻይ የሚጠጣበት 
ሱቅ ይኖረዋል›› ብለው ስለተናገሩት ሥፍራ ተጠናቆ 
በተግባር ለማየት ከፍተኛ ጉጉት እንዳደረበት ነገረኝ፡፡   

አያይዞም ‹‹እኛ ኢትዮጵያውያን ስንፍና ካሳዩን 
ለሥራ እንለግማለን፤ ብርታት ካሳዩን ለሥራ 
እንተጋለን›› በማለት በመንግሥት ትምህርት ቤት 
በሳምንት ከ6 እስከ 10 ክፍለ ጊዜ ሲያስተምር 
የነበረበትን እንዲሁም በግል ትምህርት ቤት ከ24 
እስከ 30 ክፍለ ጊዜ ያስተማረበትን ወቅት በመግለጽ 
የስንፍናውንና የብርታቱን ጊዜያት ጠቀሰልኝ፡፡

እኔም በኮሪደር ልማቱ የመንገድ ሥራ ላይ 
ያስተዋልኩትን የሥራ ባህል መቀየር በተመለከተ 
ለመጻፍ መነሻ ምክንያት ሆነኝ፡፡ 

ወዳጄና ሌሎች የከተማው ነዋሪዎች እንደነገሩኝና 
እኔም ተዘዋውሬ እንደተመለከትኩት፣ በኮሪደር 
ልማቱ የመንገድ ሥራው አሠራርና ሁኔታው  
በቀጣይ ለሚሠሩ ሥራዎች ምርጥ ተሞክሮ ሊሆን 
በሚችል መልኩ እየተከናወነ ይገኛል፡፡ ቀደም ሲል 
የቻይና የኮንስትራክሽን ድርጅቶች መንገድ ሲሠሩ 
ፍጥነታቸውን እናደንቅ ነበር፡፡ አሁን የአዲስ አበባ 
ከተማ አስተዳደር መንገዶች ባለስልጣን ከእነርሱ በላቀ 
ደረጃ አፈጻጸሙን በማሳደግ እያስደሰተን ይገኛል፡፡ 

እኔ ዕለት በዕለት በምመለከተው ከአራት 
ኪሎ ወደ ፒያሳ በሚወስደው መንገድ የአስፋልት 
ማስፋትና የእግረኛ መንገድ ማስዋብ ሥራ በአዲስ 
መልክ እየተሠራ ይገኛል፡፡ በአሁኑ ወቅት የአስፋልት 
ማንጠፍ ሥራው በአብዛኛው ቦታ እየተገባደደ ሲሆን፤ 
ውስጥ ለውስጥ የሚቀበሩት የመብራት፣ የውሃና ፍሳሽ 
እንዲሁም የቴሌ መሰረተ ልማቶች በተቀናጀ ሁኔታ 
በመሠራት ላይ ናቸው፡፡ የእግረኛ መንገድ ጠጠሩ 
ተስተካክሎ አልቆ የቴራዞ ንጣፍ ለመሥራት ቴራዞው 
እየቀረበ ነው፡፡

እዚህ ላይ ማንሳት ያለብኝ ጉዳይ መሰረተ 
ልማት አቅራቢ ድርጅቶች እስካሁን በዚህ ልክ 
ተቀናጅተው ሲሠሩ አለመታየታቸውን ሲሆን፤ 
ከዚህ በኋላም ወደኋላ ለመመለስ ቢሞክሩ የተገኘው 
ተሞክሮ ከፍተኛ ስለሆነ ቀላል እንደማይሆንላቸው 
እገምታለሁ፡፡ ስለሆነም በርቱ፣ በዚሁ ቀጥሉ ሊባሉና 
ሊመሰገኑ ይገባል፤ መልካም ሲሠሩ ማመስገን ተገቢ 
ነውና፡፡  

ወደ መንገድ ሥራው ልመለስና ቀደም ሲል 
በጠቀስኩት ኮሪደር የአስፋልት ማስፋትና የእግረኛ 
መንገድ በአዲስ መልክ ሲሠራ የፍሳሽ ማስወገጃ 
ቱቦዎች ለማስገባት ጠዋት መሬቱ ከተቆፈረ ከሰዓት 
ቱቦው ተቀብሮ ይጠናቀቃል፡፡ ወይም ሌሊቱን መሬቱ 
ተቆፍሮ ቱቦው ተቀብሮ ተደልድሎ ያልቃል፡፡ ጠዋት 
ለተሽከርካሪ ክፍት ይሆናል፡፡ 

ይህም በአካባቢው ለሚኖሩና ለሚሠሩ ሰዎች 
የመንገድ ሥራው ሳያውካቸው እየተሠራ ስለመሆኑ 
ማሳያ ነው፡፡ ከዚህ በፊት ከስድስት ኪሎ ወደ ፈረንሳይ 
በሚወስደው እንዲሁም ኮተቤ አካባቢ ይታይ 
የነበረው የመንገድ ግንባታ  ተጀምሮ ይህ ነው የሚባል 
ሥራ ሳይሠራ በቁፋሮው ምክንያት የአካባቢው ነዋሪና 
ሠራተኛ እንግልት ውስጥ መግባት  ይታይ ነበር፡፡ 
በዚህ ፕሮጀክት ውስጥ ግን ይህ እንግልት የለም፡፡ 

እንዲያውም የመንገድ ሥራው ተገቢው የመንገድ 
ሥራ ማሽኖችና የሰው ኃይል ተመድቦለት ከመፋጠኑ 
የተነሳ አስፋልቱ በከፊል ለተሽከርካሪዎች ክፍት ሆኗል። 
ከእሪ በከንቱ በቱሪስት ሆቴል እንዲሁም በአራዳ 
ክፍለ ከተማ አስተዳደር ጽሕፈት ቤት አድርጎ ወደ 
ቅድስት ማርያም የሚወስደው መንገድ ተሽከርካሪዎች 
እንደልባቸው እየተመላለሱበት ነው፡፡ 

ተሽከርካሪዎች እንደልባቸው ከመመላለሳቸው 
በፊት ግን ሥራው ሲሠራ አስፋልቱ በማሽነሪዎች 
ጨቅይቶ ስለነበር ተጠርጓል፤ ከዚያም አቧራ እንዳይሆን 
ውሃ ተደርጎበታል፡፡ ግነት እንዳይሆንብኝ ብዬ እንጂ 
ማለት የነበረብኝ አቧራ እንዳይሆን ውሃ ተደርጓል 
ሳይሆን በውሃ ታጥቧል ነበር፡፡ ምክንያቱም ከፍተኛ 
መጠን በሚረጭ ውሃ ነበር አስፋልቱ ይታጠብ 
የነበረው፡፡    

ከሜክሲኮ ወደ ሳር ቤት የሚሄደው መንገድ 
አስፋልቱ ተስተካክሎ አስፋልት ለብሶ የእግረኛ መንገድ 
ላይ የሚደረገው የቴራዞ ሥራ አንዳንድ ቦታ በመገባደድ 
ላይ ይገኛል፡፡ ሕንፃዎች ውስጥ የእግረኛ መንገድ 
ሲገባ የሕንፃዎቹ ባለቤቶች በአፋጣኝ የገባውን ቦታ 
በማፍረስ እንዲሁም በረንዳውን አፍርሶ በማስተካከል 
ለሥራው መሳለጥ የሚያደርጉት ምላሽ የሚደነቅ ሆኖ 
አግኝቼዋለሁ፡፡ ስለሆነም ኅብረተሰቡ ለልማቱ እየሰጠ 
ያለውንም በጎ ምላሽም ማመስገን የሚገባ ይመስለኛል፡፡ 

ከአራት ኪሎ ወደ መገናኛ የሚወስደው መንገድ 
አራት ኪሎ ላይ የተዘጋ ይሁን እንጂ ከአራት ኪሎ 
በመጀመር ወደ መገናኛ የሚሄዱ ተሽከርካሪዎች ሥራው 
እየተሠራም ቢሆን እየተመላለሱ ይገኛሉ። ሥራው 
ለተሽከርካሪዎች ዝግ ሳይሆን ተግባራዊ እንዲሆን 
ያደረገው መንገድ የሚያዘጉ ሥራዎች በምሽቱ ተሠርተው 
ስለሚጠናቀቁ ይመስለኛል፡፡ 

ይህን ያልኩበት ምክንያት ማታ በሥራ መውጫ 
ላይ ያልተጀመረ መንገድ ሊያዘጋ የሚችል ሥራ፣ 
ለምሳሌ ዋናውን መንገድ የሚያቋርጡ የቱቦ ቁፋሮና 
ቀበራ ሥራዎች በምሽቱ ተጀምረው ተጠናቀው ጠዋት 
አስፋልቱ ለተሽከርካሪ ክፍት ሆኖ በማየቴ ነው፡፡ 
በአንድ ምሽት የማይጠናቀቁት ደግሞ እስከ ምሳ ሰዓት 
ተሠርተው ይጠናቀቃሉ፡፡ እንዲህ ዓይነት አካሄድ 
በመንገድ ልማቱ ላይ ብቻ ሳይሆን በሌሎቹም የመሰረተ 
ልማት አውታሮችም የሚታይ ነው፡፡   

ይህን ዓይነት የተቀናጀ አሠራር በሁሉም የኮሪደር 
ልማት እየተከናወነ ሲታይ ደግሞ ‹‹የመሠረተ ልማት 
ሥራዎች ቅንጅታዊ አብዮት›› ማለት ይቻላል፡፡ በእኔ 
እይታ አሠራሩ በቅንጅትና በፍጥነት እየተተገበረ ስለሆነ 
የመንገድ ሥራው ክረምቱ ሳይገባ በሁሉም ኮሪደሮች 
ያሉት ሥራዎች ይጠናቀቃሉ፡፡ 

ይህን መተማመን የፈጠረው ደግሞ የከተማዋ 
አስተዳደር ኃላፊዎች ቀን እና ሌሊት የሥራውን ሁኔታ 
እየተመለከቱ የሚሰጡት አመራርና የብርቱ ሠራተኞች 
ትጋት ውጤት ነው፡፡ ኃላፊዎቹ ቀንም ሆነ ምሽት 
ሥራው በትጋት እንዲሠራ ብቻ ሳይሆን የሚከታተሉት 
በመንገድ ሥራው ስፍራ ምሽቱን ተገኝተው ‹‹በርቱ፣ 
ጎናችሁን ጠግኑ!›› በማለት የሚጎረስ እህል በማቅረብ 
የምገባ መርሐ ግብር እያዘጋጁ መመገባቸውም ለስኬቱ 
የራሱን አስተዋፅኦ ያደርጋል እላለሁ፡፡ 

ሥራው በፍጥነት ይሠራል፤ ክትትል ይደረግበታል፤ 
አፈጻጸሙ ተገምግሞ የሥራ አቅጣጫ ይሰጥበታል። 
ለመበርታት እንጂ ለመለገም ጊዜ የለም፡፡ እኛ 
ኢትዮጵያውያን ብርታት ካሳዩን ለሥራ እንተጋለን!     

    

ስቅለቱን  ስናስብ !
የስቅለት በዓል ፈጣሪ አምላክ  አንድ ልጁን በመስጠት  ስለሰው ልጆች ሐጢያት  ስርእየት   

ዋጋ የከፈለበትን ፣ የሰውን  ልጅ የወደቀ ፍጥረታዊ ማንነት በማደስ  ሙሉ ሰው የሚሆኑበትን  
የምህረት መንገድ   በልጁ  የህይወት  መስዋእትነት  ያበጀበትን  ዕለት   ለመዘከር የሚከበር  
ትልቅ  መንፈሳዊ  በዓል ነው።

በዓሉ የእግዚአብሄር ፍጹም  ምህረት  የሚታወስበት፤ ከሁሉም በላይ  ፍፁም  ሰው  ፍፁም 
አምላክ የሆነው   ልጁ  የክርስቶስ እየሱስ  ለሰው ልጆች የሐጢያት ስርእየት ራሱን የመስዋእት 
በግ አድርጎ በማቅረብ፤ የአባቱን  የማዳን ሃሳብ ተጨባጭ እውነት ያደረገበት  መንፈሳዊ  እና 
ታሪካዊ  ክስተት  ነው።

ከአዳም አለመታዘዝ ጋር ተያይዞ  የተፈጠረውን  የሰው ልጅ  የፍጥረታዊ ማንነት   
መዛነፍ፣ሐጢያተኝነት  ከዚሁ ጋር  ተያይዞ የተፈጠረውን   ሞት  እና የሞት ፍርሀት  አሸንፎ  
በተለወጠ ማንነት  ፤ በአዲስ  የእምነት ተስፋ እና  የህይወት መርህ   የሚኖርበትን የቀደመ  
አምላካዊ መሻት  ከተስፋ ወደ ተጨባጭ  እውነት የተሻገረበት ነው።

በዓሉ  ፍቅር እና ስለ ፍቅር የሚከፈል ዋጋ  ትህትና እና ይቅር ባይነት ጨምሮ በአደባባይ 
በመስቀል ላይ ሞት  የታየበት  ፤ስለ ብዙዎች ሐጢያት    አንዱ  ጌታ ፈቅዶ እና ወዶ  ሐጢያት 
የሆነበት፤ የሐጢያትንም ዋጋ ሞት    የተቀበለበት፤ በዚህም  ብዙዎችን  ከሐጢያት  የፍርድ 
እዳ ነጻ የሚወጡበትን  አምላካዊ በጎነት የተፈጸመበት ነው።

 “የሚሠሩትን አያውቁም እና ይቅር በላቸው”  በሚል  ከፍ ባለ የይቅርታ  ልብ እና  መንፈስ  
የከሳሾቹን  እና  የገዳዮቹን   የከፋ ወንጀል   ይቅር በማለት፤ ፍቅር እስከምን  ሐጢያትን  
እና በደልን  ይቅር እንደሚል በተግባር  በመስቀል   የሞት ጣር   ውስጥ የታየበት፤ በዚህም 
የብዙዎች  ልብ በፍቅርና ይቅርታ የተማረከበት ዕለት ነው።

 እኛም በክርስቶስ በመስቀል ላይ ዋጋ  እንደተከፈለለት   ክርስቲያን  ይህንን እለት ስናከብር፤ 
የዚህ ልብ እና መንፈስ ተካፋይ በመሆን፤ የጌታችን   የመስቀል ላይ  ሞት ያጎናጸፈንን፤አዲስ 
ፍጥረታዊ  ማንነት  በማሰላሰል፤ ከተከፈለልን ዋጋ  አኳያ    የት ጋር  እንዳለን፤ ለወንድማችን 
ያለን ፍቅር  ምን ድረስ  እንደሆነ    በማጤን   ሊሆን ይገባል።  

በዓሉን  እንደ በዓል  በምግብ እና በመጠጥ፤ በደስታ እና በፌሽታ ከማሳለፍ  ባለፈ፤ በዕለት 
ተዕለት ሕይወታችን  ፤ከአሮጌው ማንነታችን  ምን ያህል ወጥተን  እየተጓዝን ነው፤ በክርስቶስ 
እየሱስ   ባገኘነው አዲስ ፍጥረታዊ ማንነት  የቱን ያህል ሕይወታችንን እየመራን ነው  የሚሉትን 
ጥያቄዎች   እየጠየቅን መሆን አለበት።

ለወንድማችን እስከሞት  የሚያደርስ ፍቅር እንኳን ባይኖረን ፣ የወንድማማችነት ፍቅራችን  
የት ድረስ ነው፤ የበደሉንን ይቅር ለማለት ያለን የልብ ዝግጁነት የቱን ያህል  ነው። በዕለት 
ተዕለት ህይወታችን  ከራሳችን አልፎ  ለሌሎች  የሚተርፈው  የፍቅር፣ የይቅርታ እና የትህትና 
ሕይወታችን  ምን ያህል ነው ብለን  ወደራሳችን ልንመለከት ይገባል።

በክርስቶስ እየሱስ የመስቀል ዋጋ  ለተከፈለለት  የእኛም ሆነ የወንድማችን ሕይወት  የቱን 
ያህል  ኃላፊነት ይሰማናል  ።  “ወንድሙን የሚጠላ ነፍሰ ገዳይ  ነው”  የሚለውን ሃይማኖታዊ 
አስተምህሮ  በየጊዜው እየሰማን  አሁን ላይ  ውስጣችን ስለተፈጠረው የወንድም  ጥላቻ  ያህል 
ነፍሰ ገዳይነት ይሰማናልን? ለፍርዱስ የቱን ያህል  ራሳችንን አዘጋጅተናል።

ከልጅነት እስከ አዋቂነት፤ ከአዋቂነት እስከ እርጅና ዘመን፤ ስለ ሐጢያታችን  /አለመታዘዛ                       
ችን፤ በክርስቶስ   ስለተከፈለው ዋጋ እየተነገረን፤ ለምን  የተነገረንን ያህል ውስጣችን መለወጥ 
አቃተው፤ በተለወጠ ማንነት ወንድማችንን  መውደድ  ፣ስለወንድማችን ሕይወት ኃላፊነት 
መውሰድ አቃተን የሚለውን መርምረን ወደ ትክክለኛው መንገድ መመለስ ይጠበቅብናል ።

በተሰጠን  አዲስ /የተለወጠ ፍጥረታዊ ማንነት  ከትናንት  የተለወጠ ሀገር እና ሕዝብ 
መሆን  ለምን ተሳነን። እንደ አንድ  የአባት ልጆች  ቁጭ ብለን በመነጋገር ፣በመደማመጥ 
መስማማት አቅቶን ፣ ለምን ዘመናችንን  በግጭት አዙሪት ውስጥ ለማሳለፍ ተገደድን?  እነዚህን 
እና መሰል ጥያቄዎችን አንስተን ለመጠየቅና ወደ ትክክለኛው መንገድ ለመሄድ ከዚህ የተሻለ 
ጊዜ ሊኖረን አይችልም! 

ኃላፊዎቹ ቀንም ሆነ ምሽት ሥራው 
በትጋት እንዲሠራ ብቻ ሳይሆን 

የሚከታተሉት በመንገድ ሥራው 
ስፍራ ምሽቱን ተገኝተው «በርቱ፣ 

ጎናችሁን ጠግኑ!» በማለት የሚጎረስ 
እህል በማቅረብ የምገባ መርሐ ግብር 

እያዘጋጁ መመገባቸውም ለስኬቱ 
የራሱን አስተዋፅኦ ያደርጋል እላለሁ

ነፃ ሃሳብ
ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ ኤምን 

ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ በቋንቋና ታሪክ 

የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ 

ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

«መንግሥትና የሕዝብ አስተዳደር»
 100ኛ ዓመትን የማክበር ምጸት፤

በክፍል አንድ መጣጥፍ መንግሥትና የሕዝብ አስተዳደር 
“100ኛ ዓመትን የማክበር ምጸት፤”ን በተመለከተ የግል 
ምልከታየን ከጋራሁ በኋላ የነጋድራስ ገ/ሕይወት ባይከዳኝ 
ሁለቱ መጻሕፍት ማለትም “መንግሥትና የሕዝብ አስተዳደር” 
እና “አፄ ምኒልክና ኢትዮጵያ” በዶ/ር ሩቅያ ሀሰን የኮተቤ 
ሜትሮፖሊታን ዩኒቨርሲቲ የሥነ ልሳንና ሥነ ተግባቦት 
ተባባሪ ፕሮፌሰር የመጽሐፍ ቅኝት ወይም የነጋድራስ ገብረ 
ሕይወት ባይከዳኝን ቡክ ሪቪው ወይም የመጽሐፍ ግምገማን 
ካቆሙበት ልቀጥል።

ነጋድራስ ለመንግሥትና ለሕዝባቸው በርካታ ምክሮችን 
በመጀመሪያው “አፄ ምኒልክና ኢትዮጵያ” በተሰኘው መጽሐፍ 
ላይ ያሰፈሩ ሲሆን በመጀመሪያ ምክሮቹ ለአፄ ምኒልክ  የታቀዱ 
የነበሩ ቢሆንም በኋላ ግን ምክሮቹ ለልጅ እያሱ እንዲሆኑ 
በሚል ጽፈዋቸዋል፡፡ መጽሐፉ አጭር ሲሆን ትልልቅና ቁልፍ 
ጉዳዮችን አንስተዋል፡፡ ነጋድራስ ካነሷቸው ቁልፍ ምክሮች 
ውስጥ ጥቂቶቹን እናነሳለን፡፡

ታላቁ ምሁር ነጋድራስ ገብረሕይወት ከመቶ ዓመት 
በፊት በጻፉት በዚህ አስደናቂ መጽሐፋቸው ለአንድ ሕዝብ 
ሥርዓት ወይም ሲስተም እንደሚያስፈልግ ሲገልጹ “የኃይል 
ምንጭ ሥርዓት ነው እንጂ የሠራዊት ብዛት አይደለም” 
ብለዋል፡፡ ላለመሰልጠናችንና ላለማደጋችንም በአስተሳሰብ 
ባለመብሰላችን መሆኑን ሲገልጹ ደግሞ እንዳሉት “እኛ 
ኢትዮጵያውያን ካለመስማማታችን የተነሳ ሌሎች ሕዝቦች 
በአእምሮና በጥበብ እየበረቱ ሲሄዱ እኛ ወደኋላ ቀረን” ነበር 
(ነጋድራስ ገ/ሕይወት 2003፣ 19)፡፡

በሚገርም ሁኔታ ነጋድራስ ገብረሕይወት ከመቶ ዓመት 
በፊት የጠቀሱት ጉዳይ ነገር ግን እኛን አሁን በደንብ የሚገልጸን 
የሚከተለው ገለጻቸው ነው፡፡ በመላው ዓለም ላይ ሰላም 
ሲሰፋ አእምሮም ስትበራ እኛ በጨለማ እንኖራለን፡፡ እርስ 
በርሳችን መጠራጠራችንንም አልተውንም፡፡ ሕዝቦቹም ሁሉ 
እርስ በርሳቸው በፍቅር ተቃቅፈው ስለልማታቸው ባንድነት 
ሆነው ሲደክሙ እኛ ግን ዘርና ወንድማማቾች መሆናችንን 
ገና አልተገለጸልንም፡፡ እርስ በርሳችን መፋጀትም እስከ ዛሬ 
ድረስ ጀግንነት ይመስለናል፡፡ ስለዚህ እግዚአብሔር ለብርታት 
የሚሆነውን ስጦታ ሁሉ ሰጥቶን ሳለ ባለቤቶቹ ሰነፍነ፡፡ 
ለሌሎቹም ነገሥታት እንደ ሰነፎች ይቆጥሩናል፣ ይንቁናልም 
(ነጋድራስ ገ/ሕይወት ባይከዳኝ 2003፣ 19-20)፡፡

ነጋድራስ ገብረሕይወት የድህነታችንን ምክንያት ሲገልጹ 
የሚከተለውን አስቀምጠዋል፡፡

ሕዝቡም ሀብታም የሆነ መንግሥት ብርቱ ነው፡፡ ሕዝቡ 
የደኸየ እንደሆነ ግን ደካማ፡፡ እኛ ግን ሥርዓት የለንም፡፡ ስለዚህ 
ሰነፍን፡፡ በመሬታችን ውስጥ የተሸሸገውም ሀብት ፈላጊ አጣ፤ 
ስለዚህም ደኸየነ… ምነው የኢትዮጵያ ሕዝብ ከእንቅልፍህ 
መቸ ትነሳለህ? (ነጋድራስ ገ/ሕይወት ባይከዳኝ 2003፣ 22)። 
ጽሑፍ ለማህበረሰብ እድገት መሠረታዊ መሆኑን ሲገልጹ 
እንዳሉት “ የተጻፈ ሥርዓት የሌለው መንግሥት ብዙ እድሜ 
የለውም” (ነጋድራስ ገ/ሕይወት ባይከዳኝ 2003፣ 25)።

ከሁሉም በላይ ለዚህ ዘመን ነዋሪ እጅግ በጣም 
የሚያስገርመው የነጋድራስ ገብረሕይወት ሃሳቦች ውስጥ 
የሚጠቀሰው ስለሃይማኖት የጻፉት ነው፡፡ የሃይማኖት ነፃነት 
መኖር እንዳለበትና ሃይማኖት ከልብ የሆነ መሆኑንና ዳኛውም 
ፈጣሪ መሆኑን የገለጹበት መንገድ አስገራሚ ነው፡፡ ደግሞም 
በሀገራችን አንድ የድንቁርና ነገር አለ፡፡ ሃይማኖቱ ተዋህዶ 
ያልሆነ ሁሉ እንደ ርኩስ ይቆጠራል፡፡ ይህም እጅግ ያስቃል።፡ 
አእምሮ የሌለው ሕዝብ ሁሉ የእግዚአብሔርን ቃል ሳያውቅ 
የእግዚአብሔር ጠበቃ ሊሆን ይወዳል፡፡ … ሃይማኖት የልብ 
ነው፡፡ ስለዚህ ሰማያዊው ንጉስ እንጂ የዚህ ዓለም ንጉስ 
አይቆጣጠረውም (ነጋድራስ ገ/ሕይወት ባይከዳኝ 2003፣ 
28)፡፡ስለርእዮተ ዓለም ሲመክሩ ነጋድራስ ይህንን ብለው 
ነበር “ኢትዮጵያችን የኤሮጳን አእምሮ የተቀበለች እንደሆነ 
የሚደፍራት ጠላት የለም፡፡ ያልተቀበለች እንደሆነ ግን 
ትፈርሳለች፤ ወደ ባርነትም ትገባለች” (ነጋድራስ ገ/ሕይወት 
ባይከዳኝ 2003፣ 28)፡፡

በስተመጨረሻ የመጀመሪያውን መጽሐፍ ያገባደዱት 
“መንግሥታችንም እንድትቀና የሚከተሉት አሥር ነገሮች 
በቶሎ ቢፈጸሙ ማለፊያ ነበር” (ነጋድራስ ገብረሕይወት፣ 

2003፡ 23-27) ያሉትን በማቅረብ ነበር፡፡
1. ለመንግሥት የሚሆን ገንዘብና ለንጉሡ የሚሆነውን 

ገንዘብ በሥርዓት ይለይ፡፡ ሹሞቹም በደመወዝ ይደሩ፡፡ 
ካገር የሚወጣውም ግብር ለመንግሥት ይግባ፡፡

2. ሕዝቡ ለመንግሥት የሚከፍለው ግብር እንደየሀብቱ 
መጠን ቁርጥ ሆኖ ይታወቅለት፡፡ የሕዝቡም ቁጥር 
በመዝገብ ይግባ፡፡ እንዲሁም በየዓመቱ የሚወለደውና 
የሚሞተውም የሚጋባውና የሚፋታውም በመዝገብ 
ይታወቅ፡፡

3. ሕዝቡም የሚከፍለው ግብር በብር እንጂ በእህል 
በማርም በፍሪዳም አይሁን፡፡ የመንግሥት ሥራ ሁሉም 
በባላገር አይስራ፤ በባለ ደመወዝ እንጂ፡፡

4. የአማርኛ ቋንቋ ገና ሰዋሰው አልተበጀለትም። ስለዚህ 
መንግሥታችን ከያገሩ ሰዋሰው የሚያውቁትን 
ሊቃውንት ሰብስቦ የአማርኛን ቋንቋ ሰዋሰው ቢያስወጣ 
ደግ ነው፡፡… የሀገራችን ሰው ፊደልን ለመማር ቢተጋ 
ሀገራችን ቶሎ በቀናች፡፡ ፊደልንም መማር እጅግ ቀላል 
ነገር ነው፡፡

5. ፍትሐ ነገሥታችን (ሕጋችን) ከዛሬው የአደባባይ 
ሥርዓት ጋር አይስማማም፡፡ ስለዚህ መንግሥት 
የሥርዓት አዋቂዎችን ሰብስቦ ከኤሮጳ ሥርዓት ጋር 
የተስማማ ፍትሐ ነገሥት ያውጣ፡፡

6. የሀገራችን ሠራዊት ሥርዓት የለውም፡፡ ስለዚህ የኤሮጳን 
መኳንንት አምጥተው ሰልፍን ቢማር ማለፊያ ነበር፡፡ 
እንዲሁም የኤሮጳን መምህራን አምጥተው በአዲስ አበባ 
ላይ የጦር ትምህርት ቤት ይበጅ፡፡

7. የዛሬው የመንግሥታችን ብር የተበላሸ ነው። ሥርዓት 
ውል የለውም፡፡ ስለዚህ መንግሥት ለመላው ኢትዮጵያ 
የሚሆን የገንዘብ ሥርዓት በቶሎ ያላወጣ እንደሆነ 
ንግድ ሊለማ አይችልም፡፡

8. ለሀገራችን ነጋዴ ሥርዓት እስኪወጣለት ድረስ 
መንግሥታችን አይቀናም፡፡ በሩና (ኬላው) ቀራጩ ብዙ 
ነው፡፡ በአንድ መንግሥት ውስጥ አንድ ነጋዴ በየበሩ 
መቀረጥ የለበትም፡፡

9. ሕዝቡ ባንድ መንግሥት ውስጥ መሆኑን አጥብቆ 
እንዲታወቀው ሀገሩን የሚዞሩ ተቆጣጣሪዎች 
ይሾሙበት፡፡

10. የሃይማኖት አርነት ይታወጅ፡፡ የሃይማኖት አርነት 
ቢታወጅ ሃይማኖት ይታወቃል እንጂ አያጠፋም፡፡ 
ሃይማኖት የልብ ነገር ነው፡፡ ስለዚህ ሰማያዊው ንጉሥ 
እንጂ የዚህ ዓለም ንጉሥ አይቆጣጠረውም።        

«መንግሥትና የሕዝብ አስተዳደር»
ሁለተኛው መጽሐፍ “መንግሥትና የሕዝብ አስተዳደር” 

ሰፋ ያለ ሲሆን ደራሲው በርካታ ቁልፍ ጉዳዮችን አንስተዋል። 
ይህ መጽሐፍ ኢኮኖሚክስ፣ ገንዘብ፣ ንግድና የመሳሰሉ 
ጉዳዮችን ይዳስሳል፡፡ ለሁሉም ነገር ቁልፉ ትምህርት እንደሆነ 
ሲገልጹ ይህንን ብለዋል “መንግሥት ኃይል ለማግኘት የፈለገ 
እንደሆነ ሕዝቡ እንዲበለጽግና እንዲማር መጣር ያስፈልገዋል” 
(ነጋድራስ ገብረሕይወት 2003፣ 36)፡፡ ስለዋጋ ሲናገሩ “ዋጋ 
ማለት የሥራ መለኪያ ማለት ነው” (ነጋድራስ ገብረሕይወት 
2003፣ 68)፡፡ 

 የኑሮ ውድነትና ጫናን ለመቀነስ እውቀት ቁልፍ እንደሆነ 
ነጋድራስ እኛን የመከሩን ከመቶ ዓመት በፊት እንደዚህ ብለው 
ነው “እውቀት ሲበዛ ለኑሮ የሚያስፈልገውን ማናቸውንም 
ነገር ለማግኘት መሰናክሉ ያንሳልና የማናቸውም ዋጋ ሁሉ 
ዝቅ ይላል” (ነጋድራስ ገብረሕይወት 2003፣ 71)፡፡ ትምህርት 
ለአንድ ሕዝብ የጀርባ አጥንት መሆኑን ሲገልጹ “ሕዝቡ 
እንዳይጎዳ የሚፈልግ መንግሥት ሁሉ አውራ ጥረቱ ትምህርት 
እንዲበዛ ነው” (ነጋድራስ ገብረሕይወት 2003፣ 75)፡፡

ነፃነት በእውቀትና በትምህርት የሚገኝ መሆኑን 
ሲገልጹ “ሰው በዓለም ላይ ጌታ የሆነው ግን በእውቀቱ ብቻ 
ነው።… እውቀት የሌለው ሕዝብ ሁሉ ለብቻው መንግሥት 
ቢኖረውም ባይኖረውም እውቀት ያላቸው ሕዝቦች ይገዙታል” 
(ነጋድራስ ገብረሕይወት 2003፣ 75)፡፡ እውቀት ለሰው ልጅ 
መበልጸጊያና ማደጊያ መሠረታዊ መሳሪያ መሆኑን ሲያሰምሩ 
“እውቀት ዓለምን እንዲገዛ የማይነቃነቅ ዘላለማዊ ደንብ ነው” 

ብለዋል፡፡
በተጨማሪም ደራሲው የሰው ልጅ ሲፈጠር ጌታና ሎሌ 

እንዲሆን እንዳልነበረ አጽንኦት ሰጥተው አብራርተዋል፡
፡ ፈጣሪ የሰውን ልጅ በምድር ሲያስቀምጥ የሚያስፈልገውን 
ነገር ሁሉ አሟልቶለት እንደሆነም በሚመስጥ አገላለጽ 
ገልጸውታል “ለሰው የሚያስፈልገውን ነገር ሁሉ ምድር በሆዷ 
ይዛለች፡፡… ማናቸውንም ነገር ሲፈልግ አንቀሳቅሶ ማጋጠም 
ብቻ ነው ያለበት፡፡ ማንቀሳቀስና ማጋጠም የሚሆነው በሥራ 
ነው። ስለዚህ የሰው እውቀቱና ገንዘቡ ሥራ ብቻ ነው” ይሉናል 
(ነጋድራስ ገብረሕይወት 2003፣ 80)፡፡

 በእውቀት፣ በሥራና በጥረት ላይ የተመሠረተ ለውጥን 
የሚያቀነቅኑት አስገራሚው ነጋድራስ ገብረሕይወት 
“ሰውም ምድርን የሚገዛበት ምክንያት በእውቀት ነው እንጂ 
በጉልበት አይደለም” ያሉን ከ100 ዓመት መሆኑ ነገር ግን እና 
እስካሁን አዲስ ነገር እየሆነብን መሆኑ ይገርማል፡፡ እሳቸው 
ግን አበክረው “እውቀት የሌለው ሕዝብ ሀብታም ሊሆን 
አይችልም” ብለውናል (ነጋድራስ ገብረሕይወት 2003፣ 83)። 
የሰው ልጅ ምድርን ለመግዛት እንጂ በምድር ለመገዛትና 
የምድር ሎሌ ለመሆን እንዳልተፈጠረ ያስረዳሉ፡፡ ነገር ግን 
ደሃ ከሆንን ሌላ አማራጭ አይኖረንም፡፡ ይህንንም በአሳማኝ 
ሁኔታ ሲያቀርቡት እንደዚህ በማለት ነው “ድሃ የሆነ ሕዝብ 
የምድር ሎሌ ነው፡፡ በረሃብና በበሽታ በሞት ስታንገላታው 
ትኖራለች። ሀብታም ሕዝብ ግን የምድር ጌታ ነውና ምድር 
ሎሌ ሆኖ ታገለግለዋለች” (ነጋድራስ ገብረሕይወት 2003፣ 
84)፡፡

ሌላው አስገራሚው የገብረሕይወት ገለጻ ስለሀብት 
የሰጡት ነው፡፡ “ሀብት ማለት የተከማቸ ሥራ ማለት ነው።… 
እውቀት የሌለው ሕዝብ ግን ሥራው አይከማችለትም፡፡ 
የፊት የፊቱ ወዲያው ያልቃል። ከድካሙም ፍሬ የሚያገኘው 
ጥቅም ጥቂት ነው። ስለዚህ እውቀት የሌለው ሕዝብ ድሃና 
የሰው ሎሌ ነው” (ነጋድራስ ገብረሕይወት 2003፣ 94)። 
ከውጭ ስለሚመጡና ስለምንገዛቸው ቁሶች ሲገልጹ “እውቀት 
ያነሳቸው ሕዝቦች እውቀታቸው ከፍ ካለ ሕዝቦች ላይ እቃ 
ሲገዙ እየተበደሩ ነው። የሚበደሩትም ብድር እኩሌታው 
ከጉልበታቸው እኩሌታው ከምድራቸው ነው” ይሉናል፡፡

 ነፃነት ስላለው ሕዝብ የሚከተለውን ማብራሪያ 
በመግለጽ ስለሀገራችን ነፃ መሆን ይጠይቃሉ። እስቲ አሁን 
እኛ የኢትዮጵያ ሕዝብ አርነት አለን ነው? አርነት ያለው ሕዝብ 
ማለት እውነተኛ ትርጉሙ ለብቻው መንግሥት ያለው ሕዝብ 
ማለት ብቻ አይደለም፤ ራሱን የቻለ ሕዝብ ማለት ነው እንጂ፡፡ 
የኢትዮጵያ ሕዝብ እስከ ዛሬ ድረስ ገና ራሱን አልቻለም፡፡ እስቲ 
የለበስነውን እንይ፤ ከወዴት የተሠራና ማን ያመጣው ነው? 
የቤታችንስ እቃ ራሱ ከወዴት የመጣ ነው? የምንለብሰውስ 
ልብስ የምንጠጣውስ የምንበላበት ምግባችንን የምናበስልበት 
እቃና መሥሪያ ሁሉ ፈጽሞ ከውጭ ሀገር የመጣ አይደለምን?” 
(ነጋድራስ ገብረሕይወት 2003፣ 102)፡፡

 የሀገር ሀብት የሚያንሰው ከሰሪው ይልቅ በላተኛው 
ሲበዛ መሆኑን ገልጸው ለሀገር ብልጽግና ሲባል እውቀት 
ብቻ ሳይሆን ሀብትም እንደሚያስፈልግ አበክረው 
እንደሚከተለው ይመክራሉ “የዚህ ዓለም ሕዝቦች የለውጥ 
መሳሪያዎቻቸው ብርና ወርቅ ብቻ ስለሆኑ ብርና ወርቅ 
ያነሰበት ሕዝብ ከፍ ወዳለው የእውቀት ደረጃ ደርሶ ሀብታም 
ሊሆን አይችልም” (ነጋድራስ ገብረሕይወት 2003፣ 131)። 
በተጨማሪም መሠረታዊ ፍላጎቱን ያላሟላ ሕዝብ የሀገር 
ፍቅር እንደማይኖረው በማሳሰብ የሕዝብን ፍላጎት ማሟላት 
ለሀገር ደህንነት ቁልፍ ሚና እንዳለው በዚህ መልኩ ይነግሩናል 
“የሚበላውና የሚለብሰውንም ያጣ ድሃ የተወለደበትን ሀገር 
የሚወድበትን ምክንያት ያጣልና ያገሩ መንግሥት ቢበረታ 
ወይም ቢጠፋ ግድ የለውም፤ ስለዚህ መንግሥት የሚጠቁም 
ያገሩ ሀብት በጥቂቶች ሰዎች እጅ ቢሰበሰብ አይደለም፡፡ ያገሩን 
ሀብት በመላው ሕዝቡ ሊከፋፈል ነው እንጂ” (ነጋድራስ 
ገብረሕይወት 2003፣ 142)፡፡

ሥርዓት ወይም ሲስተም ከሕዝብ ፍላጎት መመንጨት 
እንዳለበት ሲያብራሩ እንዳሉት “ሥርዓት የሚመች ይሆናል 
ተብሎ በብልሆች ሰዎች ልብ ውስጥ ተፈጥሮ አይጻፍም፤ 
ከሕዝብ ልብ ቀዳል እንጂ፡፡ ንጉሥ ወይም ሹም በኋለኞች 

ትውልዶች የሚመሰገንም በልቡ ፈልስፎ ደንብ ሲያወጣ 
አይደለም፡፡ የህሕቡን ሃሳብ ተርጉሞ በትርጉሙ ሲሄድ ነው 
እንጂ” (ነጋድራስ ገብረሕይወት 2003፣ 147)፡፡ የሕዝብና 
መንግሥት መሠረት ትምህርት ቤት መሆኑን ያሰመሩበት 
ነጋድራስ ገብረሕይወት” ትምህርት የሌለበት ሀገር አዲስ 
ደንብ ቢያወጣ ከሚጠቅመው የሚጎዳው ይበልጣል” ብለዋል 
(ነጋድራስ ገብረሕይወት 2003፣ 148)፡፡

 ሥራን በመሥራት ሀብት ለማካበት በምንጥርበት ወቅት 
መተማመን ቁልፍ ሚና እንዳለው ገልጸዋል፡፡ ብር የለውጥ 
መሳሪያ እንጅ ሌላ ፋይዳ ያለው ነገር እንዳልሆነ አስገንዝበዋል። 
የሰው ልጅም መልካምና መጥፎ ባህሪ እንዳለው ሲገልጹልን 
“የሰው ባህሪው ሁለት ነው፡፡ አንዱ መለኮታዊ፤ ሁለተኛው 
ግን እንስሳዊ ይባላል፡፡ ቀስቃሽ ካላገኘ ግን ሰው መልአካዊ 
ባህሪውን አይከተልም፡፡ ወደ እንስሳዊ ባህሪው ያደላል። ለሰው 
አውራ ቀስቃሽ ግን ባላንጣ ነው” (ነጋድራስ ገብረህይወት 
2003፣ 164)፡፡

አንድ መንግሥት አማካሪ እንደሚያስፈልገው የሚያ 
መለክት አንድ ተጨባጭ ምክር በባንክ ዙሪያ የሚከተለው 
ተገልጿል። ዛሬ በኢትዮጵያ የቆመው ባንክ ኦፍ አቢሲን 
ከቆመበት ቀን ጀምሮ እስከ ሀምሳ ዓመት ድረስ በኢትዮጵያ 
ሌላ ባንክ እንዳይቆም ውል ተቀብሏል። ከዚህ ቀደም 
እንደተረዳነው ግን ማናቸውም ነገር የጥቂቶች ሰዎች እጅ 
ገብቶ ሞኖፖል ሲሆን ለሕዝብም ለመንግሥትም ጉዳት ነው። 
ለአፄ ምኒልክ አንድ ሰው መጥቶ ባገርዎ ከኔ በቀር ሌላ ሰው 
እንዳያርስ ወይም በቅሎ ገዝቶ እያከራየ እንዳይነግድ ወይም 
እኔን ሳይጠይቅ በየቤቱ ማንም ወጥ እየሠራ እንዳይበላ ፈቃድ 
ይስጡኝ ብሎ ለምኗቸው ቢሆን የሚያናግራቸው ቃል ምንም 
ቢያምር የሰጣቸው ተስፋ ምን ትልቅ ቢሆን ያለ ጥርጥር 
ይቆጡት ነበር (ነጋድራስ ገብረሕይወት 2003፣ 163)፡፡

መንግሥትና የሕዝብ አስተዳደርን በተመለከተ ሃሳባቸውን 
በሚከተሉት በአስር ነጥቦች አጠቃለው አስቀምጠዋል 
(ነጋድራስ ገብረሕይወት 2003፡ 124-126)፡፡
1. ሰው የተፈጠረ የምድር ጌታ ለመሆን ነበር፡፡ ነገር ግን 

በመጀመሪያ ጥቂት እራሱን ስለሆነ የሚበቃ መሳሪያ 
የለውምና የምድር ተገዥ ሆነ፡፡

2. በኋላ ግን እውቀት ስላገኘ ተባዛ ተባበረም፡፡
3. በዝቶ ከተባበረም ዘንድ ሥራውን ተከፋፍሎ የሠራውን 

ሥራ እንደየሥራው መጠን መለዋወጥ ጀመረ፣ ዋጋ 
ማለት የሥራ መለኪያ ነው እንዳልነው ሁሉ፡፡

4. ሀብት ማለት የዓለም ጌትነት መለኪያ ነው፡፡ ማንቀሳቀስና 
ማጋጠም የሚሆነው በሥራ ብቻ ነውና ሀብት ማለት 
የተከማቸ ሥራ ማለት ነው፡፡

5. ማንኛውም የተሠራ ሥራ ከኋላ የሚከተለውን 
ሥራ ያቀላል፡፡ ማንኛውንም ሀብት የበለጠ ሀብት 
ይከተለዋል።

6. የሕዝብ ሀብት የሚሰፋው ሕዝቡ የሚያስፈልገውን 
ሁሉ ለመሥራት ሥራውን በብዙ ተካፍሎ የተለዋወጠ 
እንደሆነ ነው፡፡

7. የድካማቸውን ፍሬ የሚለዋወጡ ሠራተኞች እንዲቃረቡ 
መንግሥት መጣር ይገባዋል፡፡

8. መንገድና የምድር ባቡርም ጥቅም የሚሆነው የሥራ 
ማሰልጠኛ የትምህርት ቤቶች በያይነቱ ሲሰራና 
ማናቸውም እቃ ሁሉ እንደሚቻል መጠን ባገሩ ውስጥ 
እንዲበጅ መንግሥትም ሲጥርበት ነው፡፡

9. መሬቱ በጥቂቶች ሰዎች እጅ የገባ ሕዝብ በጣም 
ይደኸያል፡፡ የባላገሩ ጥቅም እያነሰ ይሄዳል፣ መሬትም 
ይረክሳል፡፡

10. የመንግሥት መሠረት እርሻ ነው፡፡ ባለእርሻ የሚያገኘው 
ጥቅም ሲያንስ የመንግሥት መሠረት አይጠናም። 
ባለእርሻ ሲጠቀም ግን መንግሥትም ይጠነክራልና 
ይበረታል፡፡

ነጋድራስ ገብረሕይወት ባይከዳኝ ከመቶ ዓመታት በፊት 
ያስቀመጧቸው እነዚህ ቁልፍ ቁልፍ ሃሳቦች በአሁኑ ሰዓት 
ብንተገብራቸው ራሱ ብዙ እናተርፋለን፡፡ በጣም መነበብ 
ያለበት ምርጥ መጽሐፍ ነው፡፡

ሻሎም ! አሜን።

(የመጨረሻ ክፍል)

ሀገርኛ
ማህበራዊ

ዳግም ከበደ 

ኢትዮጵያ የበርካታ ባሕሎች መገኛ ነች። የሀገሪቱ 
ብሔሮች፣ ብሔረሰቦችና ሕዝቦች በደስታ፣ በሀዘን 
እና በእለት ተእለት የኑሮ አጋጣሚያቸው ሁሉ 
የሚከተሏቸው ልምዶች፣ ባህሎችና የሥነ ምግባር 
ሕግጋቶችም ሀገር በቀልና ለዘመናት ሳይበረዙ 
ሳይከለሱ ከትውልድ ወደ ትውልድ መተላለፍ የቻሉ 
ናቸው። ማህበረሰቡ እንደየማንነቱና እንደሚከተለው 
ሃይማኖት ልዩ ልዩ ባህሎች ያሉት ቢሆንም፣ 
ኢትዮጵያ ግን እነዚህን ልዩነቶች አጣምሮ መያዝ 
የሚያስችል  የጋራ እሴቶች ባለቤት ናት።  ከእነዚህ 
ሀገር በቀል እሴቶች መካከል እንግዳ ተቀባይነት፣ 
ደርዝ ያለው አለባበስ፣ በአደባባይ ላይ የሚታይ 
ቁጥብነትና (ጨዋነት)  ደርባባ ማንነት መላበስ 
ቀዳሚና ተጠቃሾች ናቸው።

እነዚህ እሴቶች ኢትዮጵያን በዓለም አደባባይ 
የሚያስመሰግኑ፣ የማህበረሰቡን የተገራ ባህሪ 
የሚያመላክቱና ለሀገር መልካም ገፅታ የሚያላብሱ 
ሆነው ለዘመናት ከትውልድ ትውልድ እየተሻገሩ ዛሬ 
ላይ ደርሰዋል። ይሁን እንጂ በሁሉም ኢትዮጵያውያን 
ዘንድ  ሲተገበሩ አይስተዋልም። 

 በዛሬው የሀገርኛ ዓምድ ላይ በስፋት ልንዳስሰው 
ከወደድነው ‹‹የመስተንግዶና የአለባበስ ሥነ ምግባር›› 
ጋር በተገናኘ በሆቴሎች፣ ሬስቶራንቶች፣ መዝናኛ 
ስፍራዎች እየታዩ ያሉ ከኢትዮጵያዊ ባህልና ሥነ 
ሥርዓት ወጣ ያሉ አለባበሶችና የመስተንግዶ ልምዶች 
ከላይ ካነሳናቸው የማህበረሰቡ ማንነቶች ተቃራኒ 
እየሆኑ መምጣታቸውን መመልከት ይቻላል። 

በተለይ ይህ አለባበስ በፍፁም ጨዋነትና እንግዳ 
ተቀባይነት የምትታወቀውን የኢትዮጵያን መልካም 
ስም ለማጉደፍ ስሱ ጎን ባለው የሆስፒታሊቲ 
(የአገልግሎትና መስተንግዶ) ዘርፍ ላይ እየተስተዋለ 
መጥቷል። የማህበረሰቡን ባህልና ልምድ በቀላሉ 
ለመበረዝ እና ያልተገባ ትርጉም በዓለም አቀፉ 
ማህበረሰብ ለማሰጠት ዘርፉ የበለጠ ተጋላጭ ነው። 
ዓለም አቀፍ ጎብኚዎች፣ በስብሰባና በልዩ ልዩ አጋጣሚ 
ወደ ኢትዮጵያ የሚመጡ እንግዶች ከመስተንግዶ 
ባለሙያዎች ጋር በቀላሉ የመገናኘት እድል አላቸው። 
ይህ ደግሞ ለአጭር ጊዜ ቆይቶ ወደ ሀገሩ የሚመለስ 
ጎብኚ ስለኢትዮጵያ ባህል፣ አለባበስ፣ ሥነ ምግባርና 
መሰል እሴቶች የተዛባ ግንዛቤ ይዞ እንዲመለስና 
ተገቢ ባልሆነ መንገድ ልምዱን ለሌሎች እንዲያጋራ 
ጫና ይፈጥራል።  

ከላይ ያነሳነውን የመስተንገዶ ሥነ ምግባር 
ክፍተት ተከትሎ በቅርብ ጊዜ ውስጥ ኢትዮጵያዊ 
እሴቶችን እንዳይጎዳ ዘርፉን የሚመሩ ተቋማትና 
ባለድርሻ አካላት እየሠሩ መሆኑን መረጃዎች እያሳዩ 
ነው። ከዚህ ጉዳይ ጋር ተያይዞም ቀዳሚውን 
ርምጃ ለመውሰድ ጥረት እያደረጉ ከሚገኙት 
መካከል የአዲስ አበባ ባህል፣ ኪነጥበብና ቱሪዝም 
ቢሮ ይጠቀሳል። ቢሮው  በሆቴሎች የሚሠሩ ሴት 
የመስተንግዶ ባለሙያዎች ከሀገሪቱ ባህል ውጭ 
የሆነውን አለባበሳቸውን ለማስተካከል የሚያስችል 
የአለባበስ ኮድ መመሪያ ዝግጅት ከሰሞኑ ተጠናቋል፡፡ 

የአዲስ አበባ ባሕል፣ ኪነ ጥበብ እና ቱሪዝም ቢሮ 
ኃላፊ ሂሩት ካሳው (ዶክተር) በተለይ ለኢትዮጵያ 
ፕሬስ ድርጅት እንደገለጹት፤ በመመሪያው መሠረት 
በአንዳንድ ሆቴሎች የሴት መስተንግዶ ሠራተኞች 
አለባበስ ከሀገሪቱ ባህል ወጣ ያለ ሆኖ ተገኝቷል። 
ይህን ለማስተካከል የሚረዳ የመስተንግዶ 
ባለሙያዎች የአለባበስ ኮድ መመሪያ ዝግጅቱ 
ተጠናቆ ለከንቲባ ጽሕፈት ቤት እንዲፀድቅ በመላኩ 
መመሪያው በከተማዋ ካቢኔ በቅርቡ ፀድቆ ተግባራዊ 
ይደረጋል።

‹‹ለቱሪስቶች መስተንግዶ ሲሰጥ የሀገራችንን 
ባህልና እሴት በጠበቀ መልኩ መሆን አለበት›› የሚሉት 
የቢሮ ኃላፊዋ፤ በሆቴሎች ያለው የመስተንግዶ 
ባለሙያዎች አለባበስ ሥነ ሥርዓቱን የጠበቀ መሆን 
እንዳለበት ይገልፃሉ። አሁን ላይ የመስተንግዶ 
ባለሙያዎች በተለይም ሴቶች በአንዳንድ ሆቴሎች 
አማካኝነት ሥነ ሥርዓቱን ያልጠበቀ አለባበስ 

እንዲለብሱ እንደሚገደዱ ጠቅሰው፣ ድርጊቱ ከሴት 
ልጅ መብት አኳያ ክብርን ያልጠበቀ እና አሳፋሪ 
መሆኑንም አስታውቀዋል።

እሳቸው እንዳሉት፤ መመሪያው ፀድቆ ሥራ ላይ 
ሲውል በሆቴሎች የሚሰሩ የመስተንግዶ ባለሙያዎች 
ወጥ የሆነ ዓለም አቀፍ ደረጃውን የጠበቀ የአለባበስ 
ኮድ እንዲከተሉ ይደረጋል፡፡ ይህም የኢትዮጵያን 
ባህልና ወግ ያልጠበቀ የአለባበስ ሥነ ሥርዓትን 
ለመቆጣጠር ያስችላል፡፡ አሁን ላይ በአንዳንድ 

ሆቴሎች የሚታየውን ከባህል ያፈነገጠ የመስተንግዶ 
ባለሙያዎች አለባበስ መስተካከል እንዳለበት 
የከተማው ነዋሪዎች ጥያቄ  እያቀረቡ ናቸው። 
መመሪያው ሲፀድቅም የሁሉም ጥያቄ ይመለሳል። 

‹‹ሕጉ ከፍተኛ የገንዘብ ቅጣትም ጭምር 
ያለው በመሆኑ መመሪያውን በሚተላለፉ ላይ 
ቅጣት ይጣላል›› ያሉት የቢሮ ኃላፊዋ፤ የአለባበስ 
መመሪያውን ለማውጣት ቢሮው ሁለት ዓመት ሲሰራ 
መቆየቱን ይናገራሉ። ሕጉ ከፀደቀ በኋላ ወደ ርምጃ 
እንደሚገባም አንስተዋል። ሕጉ እስኪፀድቅ የቁጥጥር 
ሥራ እየተሠራ መሆኑን ተናግረው፣ በሚደረገው 
ክትትልና ድጋፍም አሁን ላይ ለውጦች መኖራቸውን 
ተናግረዋል።

አቶ አሸናፊ ሙሉጌታ የአዲስ አበባ ሆቴልና 
ቱሪዝም ባለሙያዎች ማህበር ፕሬዚዳንት ናቸው። 
ከመስተንግዶ የአለባበስ ሥነ ምግባር ጋር በተገናኘ 
እየታዩ ያሉ ክፍተቶችን በተመለከተ ለዝግጅት 
ክፍላችን ሙያዊ ሃሳባቸውን አጋርተውናል። 

‹‹በሆስፒታሊቲ ዘርፉ ላይ ከደንብ ልብስ ጋር 
ተያይዞ የሚገድብ ምንም ዓይነት ሕግ ባለመኖሩ 
በኢትዮጵያ ባህል ላይ ተፅእኖ እየተፈጠረ ነው›› 
የሚሉት አቶ አሸናፊ፤ ባህልን  ከማጥፋት ባሻገር 
በመስተንግዶ ሥራ ላይ የተሰማሩ ዜጎች ያለ 
ፍላጎታቸው ተገቢ ያልሆኑ አልባሳት እንዲጠቀሙ 
እንደሚገደዱ ይናገራሉ። ችግሩ በዚህ ሳያበቃ 
አገልግሎት ፈልጎ በቦታው የሚገኝ ደንበኛ ምቾትን 
ይነሳል ሲሉም ገልጸዋል፡፡ በዚህ ምክንያት በሆቴሎች፣ 
መዝናኛ ስፍራዎች የሚታዩትን ከኢትዮጵያዊ ሥነ 
ምግባር ያፈነገጡ ድርጊቶች  የሚቃወሙ ተደጋጋሚ 
ወቀሳዎች  እንደሚቀርቡ ይናገራሉ። 

የአዲስ አበባ ባህል፣ ኪነጥበብና ቱሪዝም ቢሮ 
እነዚህን ወቀሳዎች ተቀብሎ መፍትሔ ለመስጠት 
እየሠራ መሆኑን እንደሚያውቁ የሚናገሩት አቶ 
አሸናፊ፤ እርሳቸው የሚመሩት የባለሙያዎች 
ማህበርን ጨምሮ በርካታ ባለድርሻዎች የተሳተፉበት 
ረቂቅ ሕግ ፀድቆ በቅርቡ እንደሚወጣ ያስረዳሉ። 

እንደ አቶ አሸናፊ ማብራሪያ፤ የከተማዋ ሥጋ 
ቤቶች እና ሌሎች መዝናኛ ስፍራዎች በተለይ ሴት 
ሠራተኞቻቸውን ብርድና ዝናብ ባለበት ሰዓት 
ጭምር ከባህል፣ ከኢትዮጵያዊ ሥነ ሥርዓት 
ያፈነገጠ አለባበስ እንዲከተሉ ያስገድዳሉ። ይህ ተገቢ 
ባለመሆኑ በሕግ ለመገደብ ቢሮው ሕጉን አፅድቆ 
ለመሥራት በሂደት ላይ መሆኑ ተገቢ ነው። እርሳቸው 
የሚመሩት ማህበርም ለዚህ ግብዓት የሚሆኑ ሙያዊ 
አስተያየቶችን መስጠቱንና ለተፈፃሚነቱም በትብብር 
ለመሥራት መዘጋጀቱን ያስረዳሉ። 

‹‹በዚህ ተግባር ላይ የተሰማሩ ምግብ ቤቶችና 
መሰል አገልግሎት ሰጪ መዝናኛ ስፍራዎች 
በሠራተኞቻቸው አለባበስ ገበያ ለመሳብ በሚል 
ድርጊቱን ይፈፅማሉ›› የሚሉት አቶ አሸናፊ፤ ይህንን 
ተገቢ ያልሆነ ተግባር ማስተካከል እንደሚገባ 
ይመክራሉ። የመስተንግዶ ሙያ ለአገልግሎት 
ሰጪውም ሆነ ለተጠቃሚው ምቾት በማይነሳ 
መልኩ መሆን እንደሚጠበቅበት በመግለፅም 
ተፈፃሚ የሚሆነው ሕግ ያንን መሠረት ያደረገ 
መሆኑን ይገልፃሉ። 

በኢትዮጵያ ምግብ ቤቶች፣ ሥጋ ቤቶችና 
አንዳንድ መዝናኛ ስፍራዎች ከአለባበስ አንፃር እየታዩ 
የመጡ ተግባሮች በጊዜ ገደብ የማይበጅላቸው ከሆነ 
መዘዛቸው የከፋ መሆኑን የሚናገሩት የማህበሩ 
ፕሬዚዳንት፤ ድርጊቱ በዓለማችን ላይ የማይሆን ስም 
እንደተሰጣቸው ሀገራት ተገቢ ያልሆነ አመለካከት 
ለኢትዮጵያም እንዲሰጣት እንደሚያደርግ ይገልፃሉ። 
በመሆኑም ሕጉን በፍጥነት አውጥቶ ተግባራዊ 
ማድረግ እንደሚገባ ይናገራሉ። ኮኮብ ባላቸው 
ሆቴሎች ላይም ሕጉ እንዲተገበርና የአለባበስ 
ሥርዓቱ ከዓለም አቀፍ ስታንዳርድም ባሻገር ሀገራዊ፣ 
ባሕላዊና ኢትዮጵያዊ እሴቶችንም ያካተተ እንዲሆን 
ቢደረግ  ይበልጥ ውጤታማ ይሆናል የሚል ምክረ 
ሃሳብ ይሰጣሉ። 

‹‹ከተቻለ መስተንግዶ ላይ ሠራተኞች 
የሚጠቀሟቸው አለባበሶች ሀገርኛ ቢሆኑ መልካም 

ነው›› የሚሉት አቶ አሸናፊ፤ በኢትዮጵያ ውስጥ 
በርካታ ብሔር ብሔረሰቦችና ባህሎች መኖራቸውን 
ይገልፃሉ። ይህ ሂደት የእለት ተእለት ሥራን 
በማያስተጓጉል መልኩ የኢትዮጵያን  ባህላዊ 
የአለባበስ እሴቶች ለሀገር ውስጥም ሆነ ለውጭ 
ጎብኚዎች ለማስተዋወቅ እንደሚያግዝ ይናገራሉ። 
የሀገር ውስጥ ጎብኚ የማያውቃቸውን የሌሎች 
ባህሎች አለባበስ እንዲያውቅ፤ የውጭ ጎብኚውም 
የኢትዮጵያን እሴቶች ወደ ሀገሩ ሲመለስ አውቆ 
እንዲሄድና ለሌሎች እንዲያስተዋውቅ እንዲረዳው 
ለማድረግ እንደሚያስችል ይናገራሉ።

አቶ አሸናፊ በቅርቡ ሥራ ላይ የሚውለውን ሕግ 
ወደ መሬት ለማውረድ ስልት ተነድፎ ሊሰራ ይገባል 
ይላሉ። አብዛኛውን ጊዜ በኢትዮጵያ ውስጥ ሕጎች 
ቢወጡም ማስፈፀሙ ላይ ግን ክፍተቶች አሉ ሲሉ 
ያስገነዝባሉ። በዚህኛው ጉዳይ ላይም ተመሳሳይ 
ችግር እንዳይከሰት ሁሉም ርብርብ ማድረግ 
እንደሚኖርበት  ያሳስባሉ። ሕጉ ተግባር ላይ ከዋለ 
በኋላም ክትትል በማድረግ ተፈፃሚ  እየሆነ ያለበትን 
ደረጃ መገምገም የሚያስችል የአሠራር ሥርዓት 
መዘርጋት እንደሚያስፈልግ ያስረዳሉ።

የአዲስ አበባ ሆቴልና ቱሪዝም ባለሙያዎች 
ማህበር በቅርቡ ለሚወጣው ሕግ ተፈጻሚነት 
ሙያዊ ትብብር እንደሚያደርግ አቶ አሸናፊ 
ይናገራሉ። ለተፈፃሚነቱ የሚረዱ ስልጠናዎችን፣ 
ምክረ ሃሳቦችን፣ ግንዛቤ ማስጨበጫ መድረኮችን 
በማሰናዳት  በሆስፒታሊቲ ዘርፉ ላይ የሚወጣው 
የመስተንግዶ አለባበስ ሕግና ደንብ እንዲሰርፅ እንደ 
አንድ ባለድርሻ እንደሚሰሩ አረጋግጠዋል። 

እንደ መውጫ
አዲስ አበባ ከኢትዮጵያ ዋና ከተማነቷ 

በተጨማሪ የአፍሪካ ህብረት፣ የልዩ ልዩ ዓለም 
አቀፍ ተቋማት ቢሮዎች፣ ዲፕሎማቶች መቀመጫ 
ነች። ይህ አጋጣሚ ደግሞ ለቱሪዝም በተለይ ደግሞ 
ለማይስ ቱሪዝም (ኢንዱስትሪ) ምቹ መናኸሪያ 
እንደሚያደርጋት በየጊዜው የሚወጡ መረጃዎች 
ያመለከታሉ።  የማይስ ዘርፍ የጉባኤ፣ የአውደ 
ርዕይና ባዛር፣ የንግድ ውይይትና ዓለም አቀፍ 
ሁነቶችን ዋና ማጠንጠኛው መሆኑን በመጥቀስም፣ 
ሀገሪቱ ምጣኔ ሀብቷን እንድታሳድግ፣ ተመራጭ 
የስብሰባ ቱሪዝም ከተማ እንድትሆንና ያንን 
ተከትሎ ዜጎች በሚፈጠረው የሥራ እድል ተጠቃሚ 
እንዲሆኑ ልዩ እድል ይሰጣል፡፡ ኢትዮጵያዊ የሆኑ 
እሴቶችን ለማስተዋወቅና የሀገሪቱን መልካም ገፅታ 
ለመገንባትም ትልቅ አጋጣሚ ይፈጥራል።

ሆኖም ከዚህ እድል ተጠቃሚ ለመሆንና 
ኢትዮጵያንና መዲናችንን አዲስ አበባን የማይስ 
መዳረሻ ለማድረግ ሥራዎች ሲሰሩ ጎን ለጎን 
ጥንቃቄ ሊደረግባቸው የሚገቡ ጉዳዮች መዘንጋት 
የለባቸውም። ከእነዚህ መካከል ዛሬ በስፋት 
የዳሰስነው የመስተንግዶና የአለባበስ ሥነ ምግባር 
ነው። ኢትዮጵያን የማይስ ቱሪዝም መዳረሻ 
ለማድረግ መንግሥት በጀት መድቦ፣ ከፍተኛ 
ጨረታዎችን አሸንፎ፣ የገበያና የማስታወቂያ 
ሥራዎችን ሰርቶ በርካታ የውጭ ሀገር ዜጎች ወደ 
ሀገር ውስጥ ሲመጡ በመስተንግዶ ረገድ ጥንቃቄ 
የማይደረግ ከሆነ የኢትዮጵያን ገፅታ የሚያበላሹ 
አጋጣሚዎች መፈጠራቸው አይቀርም።

አንድ ጎብኚ ወይም እንግዳ በከተማዋ 
በሚኖረው ቆይታ በምግብ ቤቶች፣ ሬስቶራንቶች 
እና መዝናኛ ስፍራዎች መገኘቱ አይቀሬ ነው። በዚህ 
ጊዜ ከእኛ እሴቶች ያፈነገጡ ተግባራትን ተመልክቶ 
አሉታዊ እሳቤ ይዞ ወደ ሀገሩ ሊመለስ ይችላል። 
ይህ እጅግ አደገኛና ለገፅታ ግንባታ እንቅፋት ነው። 
በመሆኑም የመስተንግዶ ባለሙያዎች አለባበስ 
ቢቻል ኢትዮጵያዊ መልክ ያለው ካልተቻለ ደግሞ 
ጨዋነትና ሥነ ሥርዓትን የተላበሰ እንዲሆን 
ተደርጎ መሠራት አለበት። ይህ የሥነ ምግባር ጥሰት 
በሕጎች በጊዜ ካልተገታም እያደገ መጥቶ አጠቃላይ 
የኢትዮጵያን ገፅታና ምስል እንዳያጠፋ በቅርቡ 
ሊተገበር የታሰበው ሕግ በፍጥነት መሬት ላይ 
እንዲወርድ መሠራት አለበት። 

የመስተንግዶ ሠራተኞች አለባበስ- ኢትዮጵያዊ ባሕሎች ላይ አደጋ የጋረጡ ድርጊቶች 

ሕጉን በፍጥነት አጽድቆ ተግባራዊ 

ማድረግ ይገባል፡፡ ኮኮብ 

ባላቸው ሆቴሎች ላይም ሕጉ 

እንዲተገበርና የአለባበስ ሥርዓቱ 

ከዓለም አቀፍ ስታንዳርድም 

ባሻገር ሀገራዊ፣ ባሕላዊና 

ኢትዮጵያዊ እሴቶችንም ያካተተ 

እንዲሆን ቢደረግ  ይበልጥ 

ውጤታማ ይሆናል



አዲስ ዘመን  ዓርብ ሚያዝያ 25 ቀን 2016 ዓ.ምገጽ 8

ወጣቶች  
ማህበራዊ 

ክብረአብ በላቸው 

የበጎ ፈቃድ አገልግሎት በሰዎች መልካም 
ፈቃደኝነት ላይ የተመሠረተ ተግባር ነው፡፡ 
ቀስቃሽ ሳያስፈልጋቸው፣ ማንም ሳያስገድዳቸው 
በራሳቸው ተነሳሽነት የተጎዱትን በማገዝ፣ 
የተራቡትን በማብላት፣ የተጠሙትን በማጠጣት፣ 
የታረዙትን በማልበስ ለወገን የሚደርሱ ናቸው፡፡ 
በጎ ፈቃደኞች በሚሰጡት ነፃ አገልግሎት ከህሊና 
እርካታ በስተቀር የተለየ ጥቅም አያገኙም፡፡ ለበጎ 
ፈቃድ ተግባር የሚያውሉት ጉልበታቸውን፣ 
እውቀታቸውን፣ ገንዘባቸውን ጭምር ነው፡፡ 
ሌሎችም እንዲተባበሩና እንዲሳተፉ በማድረግም 
ይንቀሳቀሳሉ፡፡ 

በጎ ፈቃደኞች በዚህ መልኩ ማህበራዊና 
ኢኮኖሚያዊ ችግሮችን በማቃለል ማህበረሰቡን 
ያግዛሉ፡፡ ይረዳሉ፡፡ በጎ ፈቃደኞች እየሰጡ 
ያለው የነፃ በጎ ፈቃድ አገልግሎት በሀገር ደረጃም 
ፋይዳው የጎላ ነው፡፡ በበጎ ፈቃድ በሚሰጠው 
የነፃ አገልግሎት የሚሳተፉት ያለገደብ ማንኛውም 
ሰው ነው፡፡ በዚህ ውስጥ ግን የወጣቶች ሚና 
ጎልቶ ይታያል፡፡ ወጣቶች ተባብረው በሚሰጡት 
የበጎ አገልግሎት ተግባር አብሮነታቸውን፣ 
አንድነታቸውን፣ መተሳሰባቸውንና ፍቅራቸውንም 
በአጠቃላይ ማህበራዊ ትስስራቸውንም ያጠናክሩ 
በታል፡፡

በጎነት የሚታይ ፍሬ ነው። በተለያየ መልኩም 
ይገለጻል፡፡ ለግለሰብና ለሀገር የሚተርፍ ከማሰብ 
በዘለለ፤ አብዝቶ ከመልካም ሥራዎች ጎን 
መሰለፍን፣ ሌሎችን ማገዝ ላይ ማተኮርን ከሰው 
ምላሸ ሳይጠብቁ ከራስ በላይ ለሌሎች ማድረግን 
የሚጠይቅ የንፁህ ልብ ክዋኔ መሆኑ ልብ ይሏል፡፡ 
ይህን ተግባር ብዙዎችም እየፈፀሙትና እየኖሩትም 
ነው፡፡ 

እንዲህ ባለው መልካም ተግባር ውስጥ 
ከተሰለፉ ወጣቶች መካከል ወጣት አውታሩ 
ተስፋዬ አንዱ ነው። ተወልዶ ያደገው በአሁኑ 
የማዕከላዊ ኢትዮጵያ ክልል ከምባታ ዞን ዱራሜ 
ከተማ ነው። እንዲህ ያለው በጎ ተግባር ውስጥ 
የገባበትን አጋጣሚ እንዳጫወተን፤ በትውልድ 
አካበቢው የትምህርት መማሪያ ግብዓት 
አሟልተው ትምህርታቸውን መከታተል ላልቻሉ 
በቁጥር አምስት ለሚሆኑ ልጆች እስክርቢቶና 
ደብተር በራሱ ወጪ ገዝቶ በመስጠት ነበር፡፡ 
ባደረገው ጥቂት የበጎ ተግባር በሕፃናቱ ገጽታ ላይ 
ያየው ደስታና የወላጆቻቸው የእፎይታ ስሜት 
የበጎ ሥራ ተግባሩን እንዲገፋበት እንዳደረገው 
ይናገራል፡፡ 

ወጣት አውታሩ፤ ከራሱ አልባሳት፣ ከእለት 
ምግቡ ቀንሶ ለሌላቸው ማካፈል የእለት ተግባሩና 
ደስታም የሚሰጠው ሆነ እርሱ እንደሚለው፤ 
የበጎ ሥራ ሁሉ ከእለት ተእለት ሕይወቱ በእጅጉ 
ተቆራኘ፡፡ የጀመረውን የበጎ ሥራ በስፋት 
ለመከናወን ይረዳው ዘንድም ‹‹ሄኖን›› የሚል 
ስያሜ ያለው የበጎ አድራጎት ማህበር ስድስት 
አብሮ አደግ ጓደኞቹን በማስተባበር አቋቋመ፡፡

ማህበሩን ማቋቋም ያስፈለገው፤ ድጋፉን 
በማስፋት በኢኮኖሚ አቅማቸው እጅግ ደካማ 
የሆኑ የህብረተሰብ ክፍሎች በቻለው አቅም ሁሉ 
ለመደገፍ ነው፡፡ ጊዜንም በዋዛ ፈዛዛ ከማሳለፍ 
ለዜጎችና ለሀገር የሚጠቅም ቁም ነገር ማድረግን 
በመምረጡ ጭምርም ነው፡፡ በተለያዩ የመዝናኛ 
ቦታዎች ሻይ፣ ቡና በማለት፣ አላስፈላጊ ቦታ 
በመዋልና ሱቅ ዳር  ተቀምጠው ለሚውሉ 
ለአንዳንዶችም አርአያ ለመሆንም አስቦ ነው፡፡

‹‹ሄኖን›› የበጎ አድራጎት ማህበር ጧሪና ደጋፊ 
የሌላቸውን አረጋዊያን፣ ልጆቻቸውን በሞት 
ያጡና ልጆች ያላፈሩ ብቸኛ የሆኑትን ጭምር 
የሚያስፈልጋቸውን ያሟላል፡፡ ማህበሩ በብዙ 
መልኩ ለብዙዎች የሚተርፍ የበጎነት ቤት ሆኗል 
ማለት ይቻላል። 

ወጣቱ አውታሩ እንደገለጸው፤ የማህበሩ እገዛ 
ዘርፈ ብዙ ነው፡፡ ለአቅመ ደካሞች መኖሪያ  ቤት 

ይገነባል፡፡ የጤና ችግር አጋጥሟቸው ከፍለው 
መታከም ላልቻሉ ወገኖች ለመታከሚያ የሚውል 
ገንዘብ በማሰባሰብ ይረዳል፡፡ በደም ልገሳ፣ ችግኝ 
ተከላና የፅዳት ዘመቻ ላይ ይሳተፋል፡፡ ማህበሩ 
ከተመሠረተበት ጊዜ ጀምሮ ባከናወናቸው 
የተለያዩ ተግባራትም 21 መኖሪያ ቤቶችን በከፋ 
የኑሮ ሁኔታ ውስጥ ለነበሩ 21 ሰዎች መኖሪያ ቤት 
ገንብቶ ሰጥቷቸዋል፡፡ ለሕክምና በሚያሰባስበው 
ገንዘብም በሀገር ውስጥ በውጭ ብዙዎች 
ሕክምና እንዲያገኙም አድርጓል፡፡ በ13 ዙር 
ባካሄደው የደም ልገሳ መርሀ ግብርም ከአንድ 
ሺህ ስድስት መቶ በላይ ዩኒት ደም በማሰባሰብ 
ደም ለሚያስፈልጋቸው ወገኖች መድረስ ችሏል።

"የወጣበት ማህበረሰብ ለትምህርት የሚሰ 
ጠው ትኩረት ከፍተኛ ነው'' የሚለው አውታሩ፤ 
ነገር ግን በሺዎች የሚቆጠሩ ሕፃናት የትምህርት 
መረጃ ቁሳቁስ በቤተሰቦቻቸው ተሟልቶ 
ትምህርት መከታተል እንደማይችሉ ይገልጻል። 
መማር እየፈለጉ አስፈላጊ የትምህርት ግብዓት 
ባለማግኘት ከትምህርት ገበታ የሚቀሩ ሕፃናት 
ሁኔታ አሳዛኝ እንደሆነም ይናገራል። ማህበሩ 
እነዚህን ሁሉ ክፍተቶች ለመሙላት በሚችለው 
ሁሉ እየተንቀሳቀሰ መሆኑን ነው ያስረዳው፡፡

ወጣት አውታሩ፤ እንዲህ እያከናወነ ያለው 
የበጎ አድራጎት ሥራ የተለያዩ ትችቶች እንደ 
ገጠመው ይገልጻል፡፡ አንዳንዶች እንደ ብክነት 
እንደሚያዩት፣ አንዳንዶች ደግሞ ገንዘብ ማግኛ 
ዘዴ አድርገው እንደሚያዩት፣ የሚያሾፉበትም 
እንደነበሩና በተሳሳተ ግንዛቤም እንደተረዱት 
ይናገራል፡፡ ይሰጡ የነበሩ አስተያየቶች 
ሌሎችን ለበጎ ተግባር ለማነሳሳት እንቅፋት 
ፈጥሮበት እንደነበርም ተናግሯል፡፡ ሆኖም ግን 
የተሰነዘሩበት አስተያየቶች ሁሉ ከበጎ አገልግሎት 
ተግባሩ ወደኋላ እንዳላስቀሩትና ሁሉንም 
ተቋቁሞ  ማህበሩን በማጠናከር ላይ ትኩረት 
እንዳደረገ ያስረዳል፡፡ 

ማህበሩ ‹‹ዓሳ ከመስጠት ይልቅ ማጥመጃውን 
መስጠት›› የሚለውን እንደ መርህ አድርጎ 
የሥራ ዕድል በመፍጠር ላይም እየሠራ መሆኑን 
የሚናገረው አውታሩ፤ ‹‹ለሰዎች ዓሳ ብቻ 
የምንሰጥ ከሆነ ዓሳው ሲያልቅ ተመልሰው የሰው 
እጅ ተመልካች ይሆናሉ፤ ማጥመጃውን ካገኙ 
ግን ተመልሰው ርዳታ አይፈልጉም›› ይላል፡፡ 
እስካሁንም በማህበሩ ለ46 ዜጎች ቋሚና ጊዜያዊ 
የሥራ ዕድል መፈጠሩን  አመልክቷል፡፡

ወጣት አውታሩ፤ አሁን ላይ ከሚያስተውለው 
ማህበራዊና ኢኮኖሚያዊ ችግር አንጻር የሚደ 
ረገው ድጋፍ በቂ ነው ብሎ አያምንም። በእርሱ 
አቅም ብቻ መሆን እንደሌለበትም ይገልጻል፡፡ 
የግለሰቦች፣ መንግሥታዊና  መንግሥታዊ  ያልሆኑ 

ተቋማት ድጋፍና እገዛ እንደሚያስፈልግም 
ተናግሯል፡፡  

ሌሎችን ላለማስቸገርና በራስ አቅም የበጎ 
ሥራ ተግባሩን ለማከናወን የተለያዩ የገቢ ማስገኛ 
ሥራዎችን እንደሚሠራ የሚናገረው ወጣት 
አውታሩ፤ ለአብነት የእግር ኳስ ውድድር፣ 
የጥበብ ምሽቶችን መሰል ፕሮግራሞችን 
በማዘጋጀት ማህበሩ የገንዘብ አቅም እየፈጠረ 
መሆኑንም አመልክቷል፡፡

ማህበሩ ሕጋዊ ሰውነት እንዳለው የሚናገረው 
ወጣት አውታሩ፤ ሕጋዊ መሆኑ  ድጋፍ 
በሚያደርጉ ሰዎች ተአማኒነትን እንደፈጠረለትም 
ይገልጻል፡፡ እርሱ እንዳለው የሚሰራው በጎ 
ተግባር በክልሉና በዞኑ ይታወቃል፡፡ በተለያየ 
ጊዜም ላከናወነው ሥራ ከክልሉና ከዞኑ ከ19 
በላይ የምስክር ወረቀት ተሰጥቶታል። እንዲህ 
ያለው ማበረታቻ የበለጠ እንዲሠራ አቅም 
ፈጥሮለታል።  የሚቀረው የቤት ሥራም እንዳ 
ለበት አስገንዝቦታል። ‹‹በጎነት ሽልማት የሚያሻው 
አይደለም፡፡ ለበጎነት የሚሰጥ ሽልማት ደግሞ 
ብዙ የቤት ሥራ የመስጠት ያህል ነው›› ሲልም 
ይገልጻል፡፡ ‹‹ከእናንተ ብዙ እንጠብቃለን ስንባል 
የሚሰማኝ አደራ እንደተሰጠኝ ነው›› ይላል፡፡

በጎ ማድረግን በተመለከተም ወጣት 
አውታሩ እንደገለጸው፤ ህብረተሰቡ ያለው 
አመለካከት ከጊዜ ወደ ጊዜ እየተሻሻለ ነው። 
በማህበሩ አማካኝነት ከተማ ላይ ገንዘብ 
ለመሰብሰብ እንቅስቃሴ ሲያደርግ ከህብረተሰቡ 
የሚያገኘው ምላሽ በጎ በመሆኑ ይሄ  ሰው ባለው 
አቅም ለተቸገሩ ሰዎች ለመርዳት ያለውን ፍላጎት 
ያሳያል፡፡ እንዲህ ያለው ለበጎ ሥራ መነሳሳት 
ይበል የሚያስብል ነው፡፡ ሄኖን የበጎ አድራጎት 
ማህበርን እርሱ ቢመሰርተውም፤ የብዙ ቅንና 
በጎ አድራጊ ሰዎች ተሳትፎ ያለበት መሆኑን 
ያስረዳል፡፡

ማህበሩ በተለይም በበዓላት ወቅት ብዙ 
ሰዎችን ለማገዝ ጥረት እንደሚያደርግም ይገል 
ጻል፡፡ እርሱ እንዳለው፤ ሰዎች ለበዓል መዋያ 
የሚሆን ነገር ያስፈልጋቸዋል፡፡ በአቅም ማነስ 
ማሟላት ያልቻሉ ሰዎች ደግሞ ሌሎችን በማየት 
ማሳለፍ የለባቸውም፡፡ ስለዚህ ማህበሩ በዚህ 
ወቅት ለበዓል መዋያ የሚሆን ለማሰባሰብ 
ይንቀሳቀሳል፡፡ ወጣት አውታሩ፤ በተለይም 
በትውልድ አካባቢው በድምቀት የሚከበረው 
የብሔረሰቡ ዘመን መለወጫ (የመሰላ በዓል) 
ሲደርስ በሀገር ውስጥና በውጭ ያሉ ደጋጎችን 
በማስተባበር በቁጥር ከ50 እስከ 100 የሚሆኑ 
ሰዎችን ወጪ ሙሉ በሙሉ በመሸፈን በዓልን 
በሙሉ ደስታ እንዲያሳልፉ ሲያደርግ እንደቆየ 
ይናገራል።

ለ2016 ዓ.ም የፋሲካ በዓልም ከ50 
በላይ አቅመ ደካማ ወገኖችን በዓልን በባዶ 
ቤት እንዳያሳልፉ ማዕድ ለማጋራት ከሀገር 
ውስጥና በውጭ ሀገር የሚኖሩ ግለሰቦች በዚህ 
የበዓል ስጦታ ላይ ተሳታፊ እንዲሆኑ የተለያዩ 
ዝግጅቶችን እያደረገ እንደሆነም ተናግሯል፡፡ 
በዚህ አጋጣሚም በማዕድ ማጋራቱ ላይ ሰዎች 
በአቅማቸው እንዲሳተፉ ጥሪ አቅርቧል፡፡ 

የሄኖን በጎ አድራጎት ማህበር ከሚያደርገው 
በጎ ተግባር ጎን ለጎን ለወጣቶች የሥራ ዕድል 
በፍጠር ላይም ትኩረት ሰጥቶ ለመሥራት 
ውጥን እንዳለው የሚናገረው ወጣት አውታሩ፤ 
ወጣቶች ካሉበት አስቸጋሪ የኑሮ ሁኔታ 
ወጥተው አምራችና ብቁ ሆነው፤ ለራሳቸው 
ለቤተሰባቸውና ለሀገራቸው የሚጠቅሙ ሆነው 
ማየት ፍላጎቱ እንደሆነ ይናገራል፡፡ 

በትውልድ አካባቢው በተለያየ የትምህርት 
ደረጃ የተማሩ ወጣቶች መኖራቸውንና ይህ 
ከፍተኛ ቁጥር ያለው ወጣት በመንግሥት 
መዋቅር ውስጥ ብቻ ሥራ ማግኘት አዳጋች 
መሆኑን ይገልፃል፡፡ ማህበሩ ከመንግሥትና 
የግል ተቋማት ጋር አብሮ በመሥራት ለወጣቶች 
የመሥሪያ ቦታ፣ የብድር አቅርቦት በማመቻቸት 
የሥራ አጥ ቁጥር እንዲቀንስ የበኩሉን አስተዋጽኦ 
እንደሚያደርግ አመልክቷል፡፡

የበጎነት ሃሳብ ያላቸው ወጣቶች ሀገራቸውን 
ለማቅናት መንገድ መሆን እንዳለባቸው የሚናገ 
ረው ወጣት አውታሩ፤ የወጣትነት ትኩስ 
ጉልበት ለበጎነት ቢውል እንደ ሀገር ትርጉሙ 
ብዙ እንደሆነ ያመለክታል፡፡ ወጣቶች የተሻለች 
ኢትዮጵያ እንድትፈጠር የራሳቸውን ድርሻ 
መወጣት እንዳለባቸውም ምክረ ሃሳብ ሰጥቷል።

‹‹ለመልካም ሥራ ረፍዶ አያውቅም፡፡ አንድ 
ሰው ገንዘብ ስላለው ብቻ በጎ ነገር ማድረግ 
አይችልም፤ መልካም ነገር ማድረግ ከመልካም 
አስተሳሰብ የሚመነጭ ነው። በጎነትን ዛሬ 
መጀመር ይቻላል። ካለን ነገር ለማካፈል 
የግድ ሀብታም መሆን ወይም ሚሊየነር 
መሆን አያስፈልገንም፤ ማንኛውም ሰው በጎ 
ነገር ማድረግ ይችላል። ስለዚህ የወደቁትን 
ለማንሳትና ጠያቂና አጋዥ የሌላቸውን ሰዎች 
አለንላችሁ ለማለት ሁሉም ሰው በተለይ ወጣቱ 
እጁን መዘርጋት አለበት›› ሲልም መልእክት 
አስተላልፏል፡፡

 በመጨረሻም ሄኖን የበጎ አድራጎት ማህበር 
እስከ አሁን በቆየባቸው ዓመታት ውስጥ 
ከማህበሩ ጋር አብረው ለነበሩ፣ ከዚህ በተጨማሪ 
በውጭ ሀገር በስደት ላይ ሆነው ለወገኖቻቸው 
ድጋፍ በማድረግ ከማህበሩ ጎን ለቆሙ በጎ 
ፈቃደኞች በሙሉ ምሥጋና አቅርቧል።

የወጣቱ በጎ ተግባር

የምድር በረከት
ከከበሩ ማዕድናት የበለጠ ተጠቃሚ ማድረግ የሚያስችለው ስትራቴጂ

ወርቅነሽ ደምሰው

በዓለም ላይ በርካታ ዓይነት የከበሩ ማዕድናት 
አሉ፡፡ ማዕድናቱ በተፈጥሮ ለሰው ልጆች የተሰጡ ገጸ 
በረከቶች እንደመሆናቸው ከጥንት ጀምሮ  በሰዎች  
ዘንድ ተወዳጅ ሆነው  ዘልቀዋል፡፡ በተለይ እንደ 
ኦፓል፣ ሳፋየር፣ ሩቢ እና ኤመራልድ ያሉት የከበሩ 
ማዕድናት በጣም ተወዳጅ ከሆኑ የከበሩ ማዕድናት 
መካከል  ይጠቀሳሉ፡፡ 

ማዕድናቱ በተለያዩ የጌጣጌጥ ዓይነቶች 
በሚፈለገው ቅርጽና ዲዛይን ተሰርተው ለአንገት፣ 
ለጆሮ፣ ለጣት፣ ለእግርና  ለሌሎችም  ጌጣጌጥነት  
እንዲውሉ ይደረጋሉ፡፡ ጌጣጌጦቹም  በስጦታ 
መልኩ  የሚበረከቱ ውድ  ቁሶች እንደመሆናቸው 
በሰዎች ዘንድ ልዩ ዋጋና ትርጉም ተሰጥቷቸዋል፡፡ 
የጌጣጌጥ ማዕድናቱ በውበታቸው ቀልብን የሚስቡ፣ 
ውስጣዊ ደስታን የሚፈጥሩ እንዲሁም ከፍተኛ 
ዋጋ የሚጠይቅባቸው መሆናቸው ተፈላጊነታቸውና 
ተወዳጅነታቸው ይበልጥ ከፍ እንዲል አድርጎታል፡፡  

 በዓለም አቀፍ ደረጃ ሲታይ የሩቅ ምስራቅ 
ሀገሮቹ ህንድ፣ ሲሪላንካና ቻይና በእነዚህ ማዕድናት 
ሀብቶቻቸው፣ ኢንዱስትሪዎቻቸውና ገበያዎቻቸው 
በእጅጉ ይታወቃሉ፡፡ ኢትዮጵያም በዓለም  እጅግ 
ተፈላጊ የሆኑት የእነዚህ የከበሩ ማዕድናት መገኛ 
መሆኗን መረጃዎች ያመለክታሉ፡፡ በሀገሪቱ 
በተለያዩ አካባቢዎች  ኦፓል፣ ኤመራልድ፣ ሳፋየር፣ 
ሩቢ፣ አጌት፣ ኳርትዝ እና ሌሎችም  ለጌጣጌጥነት  
የሚሆኑ ማዕድናት መኖራቸውን እነዚሁ መረጃዎች 
ይጠቁማሉ፡፡

ኢትዮጵያ የእነዚህ ሁሉ ማዕድናት መገኛ 
ሀገር ትሆን እንጂ ማዕድናቱን አልምቶ ጥቅም ላይ 
ለማዋልና የውጭ ገበያን በመሳብ የውጭ ምንዛሪን 
ለማግኘት  እምብዛም ጥረት ሲደረግባትና ሲሰራባት 
ግን አትስተዋልም፡፡ እስካሁን ባለው ልምድ በሀገሪቱ 
የከበሩ ማዕድናት ቢመረቱም፣ ምንም ዓይነት እሴት 
ሳይጨመርባቸው በጥሬው ለውጭ ገበያ  እንደሚላኩ 
ነው የሚታወቀው፡፡  

ከቅርብ ጊዜ ወዲህ ግን መሻሻሎች  እየታዩ 
ማዕድናቱ  በጌጣጌጥ መልኩ ተመርተው እሴት 
እየተጨመረባቸው  ለውጭ ገበያ እየቀረቡ  ይገኛሉ። 
አሁንም ቢሆን ግን  እሴት ተጨምሮባቸው 
ከሚላኩት ማዕድናት ይልቅ ምንም ዓይነት እሴት 
ሳይጨመርባቸው በጥሬው የሚላኩት ይበልጣሉ፡፡ 
ይህ ደግሞ ሀገሪቱ  ያላትን የማዕድን ሀብት በአግባቡ 
ተጠቅማ  ከማዕድናቱ ማግኘት የሚገባት የውጭ 
ምንዛሪ እንዳታገኝ  እንቅፋት ሆኖባት መቆየቱን 
መረጃዎች ያስገነዝባሉ፡፡ 

በአሁኑ ወቅት ይህን ችግር ለመፍታት እየተሠራ 
ይገኛል፡፡ የማዕድን ኢንዱስትሪ ልማት ኢንስቲትዩት 
በከበሩና በጌጣጌጥ ማዕድናት ዙሪያ የሚታዩ 
ችግሮችን በመቅረፍ ዘርፉ በስትራቴጂ እንዲመራ 
የሚያስችል መመሪያ አዘጋጅቷል፡፡  

 የማዕድን ኢንዱስትሪ ልማት ኢንስቲትዩት ዋና 
ዳይሬክተር ብስራት ከበደ (ዶክተር)  ስትራቴጂው 
በከበሩና በጌጣጌጥ ማዕድናት ላይ ለሚነሱ  ችግሮች  
መፍትሔ  እንደሚሆን ይገልጻሉ፡፡ ዘርፉን በስትራቴጂ 
ለመምራት እንደሚያስችልም ተናግረዋል፡፡ ሀገሪቷ 
እስካሁን  ከማዕድናቱ እያገኘች ያለችው ገቢ በጣም 
አነስተኛ መሆኑን ዋና ዳይሬክተሩም ጠቅሰው፤ 
በዘርፉ የቴክኖሎጂ ሽግግር በማድረግ ንቃት መፍጠር 
ከተቻለ ቢዝነሱ በራሱ ቴክኖሎጂዎችን እየገዛ 
መሥራት የሚቻልበት መሆኑን አስታውቀዋል፡፡ 

አቶ ሰለሞን ዘለቀ በማዕድን ኢንዱስትሪ 
ልማት ኢንስቲትዩት የማርብል፣ ግራናይትና 
ጌጣጌጥ ማዕድናት ዴስክ ኃላፊ ናቸው፡፡ እሳቸው 
እንደሚሉት፤ በኢትዮጵያ ከ40 በላይ የከበሩ 
ማዕድናት እንዳሉ ይታወቃል፡፡ እጅግ በጣም የከበሩ 
በመባል የሚታወቁት የኮረንድም ፣ የቤሪል ፋሚሊን 
እንዲሁም ሳፋየር እና ኤመራልድ  ጨምሮ  በርካታ 
የከበሩ ማዕድናት ይገኙባታል፡፡ 

በሀገሪቱ የከበሩ ማዕድናት በማምረት 
የሚታወቀው  የወሎ አካባቢ ሲሆን፤ በዚህ አካባቢ  

ኦፓል  ላይ በስፋት እየተሠራ ነው፡፡ ይሁን እንጂ 
በሀገሪቱ  የሚገኙት እነዚህ ማዕድናት  በተለያየ 
መልኩ ለዓለም ገበያ እየቀረቡ ቢሆንም፣ እንደ ሀገር 
ሲታይ እያስገኙት  ያለው ገቢ  እጅግ አነስተኛ ነው፡፡  

በሀገሪቱ ዘርፉ ረጅም ጊዜ የቆየ አይደለም፤ 
በደንብ እየታወቀ የመጣው  ከቅርብ ጊዜ ወዲህ 
ነው  የሚሉት አቶ ሰለሞን፤ ማዕድን በዓለም ሀገራት 
ኢኮኖሚውን  በሰፊው የሚያንቀሳቅስ  እንደሆነም 
ያመላክታሉ፡፡ 

እሳቸው እንዳብራሩት ፤ የዓለም ሀገራት ተሞክሮ 
እንደሚያመላክተው በከበሩ ማዕድናትና ጌጣጌጥ 
ዘርፍ በዓመት ከ250 እስከ 300 ቢሊዮን ዶላር  
ይንቀሳቀሳል፡፡  በኢትዮጵያም እንደ ሀገር ሰፊ  የከበሩ 
ማዕድናት ሀብት ስላለ  ዘርፉን በስትራቴጂ መምራት 
ከተቻለ ከዚህ ዓለም አቀፍ ገበያ ኢትዮጵያም ድርሻ 
ሊኖራት ይችላል፡፡

    ከዘርፉ የሚጠበቀውን ተጠቃሚ ላልተቻለበት 
ምክንያት ከሆኑት መካከል የመጀመሪያው ዘርፉ 
በስትራቴጂ ሳይመራ መቆየቱ ሲሆን፣ ሁለተኛው 
ደግሞ  ማዕድናቱ ላይ እሴት ጨምሮ  ለገበያ ማቅረብ 
ላይ እምብዛም አለመሠራቱ ነው፡፡

 ይህ ዘርፍ ወደፊት እንዲወጣ ለማድረግ እሴት 
መጨመር ላይ  ብዙ መሥራት ያስፈልጋል፡፡  በዚህ 
ዘርፍ  የታወቁት የሩቅ ምሥራቅ ሀገራት ናቸው፡፡ 
እነርሱ ዘንድ  ያለውን ሀብት  በብዛት ተጠቅመውበት 
እያለቀባቸው ናቸው፡፡ አሁን ሀብቱ ያላቸው የአፍሪካ 
ሀገራት ናቸው፡፡ የዓለም ሀገራት ዓይናቸውን ወደ 
አፍሪካ አዙረዋል፡፡ ከአፍሪካ ሀገራት የማዕድን 
ሀብቱን በስፋት እያጋዙ እሴት በመጨመር ተጠቃሚ 
እየሆኑ ይገኛሉ፡፡ 

በሌሎች የአፍሪካ ሀገራት ላይ በማዕድን ሀብቱ 
ላይ እየደረሰ ያለው ችግር ሳይገጥመን ቀድመን 
መሥራት አለብን ያሉት አቶ ሰለሞን፣ ለእዚህም 
ሀገሪቱ ያላትን የማዕድን ሀብት በአግባቡ ጥቅም ላይ 
እንዲውል ማድረግ መሥራት እንዳለባት ይጠቁማሉ። 
‹‹ኢትዮጵያ ይህን ሁሉ የማዕድን ሀብት አላት፤ 
ጠንከረን ከሠራን ኢትዮጵያን ወደፊት የማዕድናቱ 
የግብይትና የእሴት መጨመሪያ /ፕሮሰሲንግ /ማዕከል 
እንድትሆን ማድረግ  እንችላለን›› ሲሉ ጠቁመዋል፡፡

 እሳቸው እንዳብራሩት፤  ለከበሩና ጌጣጌጥ 
ማዕድናት ዘርፍ  የተዘጋጀው ስትራቴጂ  ይህን ታሳቢ  
ያደረገ ነው፡፡ በከበሩና ጌጣጌጥ ማዕድናት ላይ እሴት 
ጨምሮ ለውጭ ገበያ  በመላክ እስከ እአአ 2029 
ባሉት ዓመታት ውስጥ እስከ 800 ሚሊዮን ዶላር  
ገቢ ለማግኘት ታቅዶ እየተሠራ ነው፡፡ በዚህ ሂደት 
ውስጥ በቀጥታም ሆነ በተዘዋዋሪ ብዙ የሚፈጠሩ  
የሥራ እድሎች ይኖራሉ፡፡ የዓለም የመገበያያ ማዕከል 
የመሆን ከፍተኛ  እድልም ሊፈጠር ይችላል፡፡

      ስትራቴጂው በከበሩና ጌጣጌጥ ማዕድናት  ዘርፍ 
ላይ እየታዩ ያሉ ችግሮችን  በመቅረፍ  ረገድ በርካታ 
ሥራዎች  መሥራትን እንደሚጠይቅ  አመልክተው፣ 
ይህ ሥራም አልጋ በአልጋ ሆኖ የሚሠራ እንዳልሆነና  

በዙሪያው ብዙ ችግሮች ሊያጋጥሙ እንደሚችሉም 
ይገልጻሉ፡፡ 

እንደ አቶ ሰለሞን ማብራሪያ፤ በዘርፉ እሴት 
ሰንሰለት  ከማዕድን ማውጣት ጀምሮ እስከ ግብይት 
ድረስ ዘርፈ ብዙ ችግሮች ይስተዋላሉ፡፡ ከእነዚህም 
ዋና ዋናዎቹ  ማዕድን  ማውጣት ላይ የሚታየው 
ከፍተኛ የሆነ የበቃ ሰው ኃይል እጥረት ነው፡፡ ማዕድኑ 
እየወጣ ያለው በዘፈቀደ (በባህላዊ አሠራር) በመሆኑ 
ይህን አሠራር ማስተካከል ያስፈልጋል፡፡ ይህም 
በተወሰነ መልኩ ዘመናዊ በማድረግ የተሻለ ቴክኖሎጂ 
እንዲጠቀሙና የተሻለ አሠራር  እንዲኖር ለማድረግ 
መሥራት ይገባል፡፡ ማዕድኑ ከወጣ  በኋላም  እንዲሁ 
እሴት የመጨመሩ (ፕሮሰስ የሚያደርጉ) ሂደት  ብቃት 
ያለው የሰው ኃይል አስልጥኖ ማቅረብን ይጠይቃል፡፡

አሁን በከበሩና በጌጣጌጥ ማዕድናት ከህንድ፣ 
ሲሪላንካና ቻይና-ከመሳሳሉት ሀገራት ጋር 
የምንወዳደር እንደመሆኑ ልማቱ በእነሱ ደረጃ 
የበቃ የሰው ኃይል ማዘጋጀትን ይጠይቀናል ሲሉም 
ተናግረዋል፡፡  ዘርፉን ወደፊት ለማውጣት ከዚህ 
በፊት  በክልሎች  ኮሌጆች በመክፈት የሰው 
ኃይል የማሰልጠን ሥራን የመሳሰሉ የተሞከሩ 
ጥሩ ጅማሮዎች እንዳሉም ጠቅሰው፤ ይህ ግን በቂ 
እንዳልሆነ አመልከተዋል፡፡ የተጀመሩትን ሥራዎች 
በደንብ አጠናክሮ  በማስቀጠል በዘርፉ ከዓለም 
ሀገራት ጋር ለመወዳደር የሚያስችል ሥራ መሥራት 
እንደሚያስፈልግ ገልጸዋል፡፡ 

 እሳቸው እንዳሉት፤  የጌጣጌጥ ማዕድናቱን 
ለማምረት የሰው ኃይል መገንባት ያስፈልጋል፡፡ 
በተጨማሪም ተመራጭ የምርምር፣ የሰርተፌኬሽን 
ማዕከላት እና የመሳሰሉትን መገንባትንም ይጠይቃል።

‹‹ስትራቴጂው ለችግሮቹ መፍትሔ እንደሚሆን 
ታምኖበታል፤ በእነዚህ ማዕድናት ላይ ትኩረት 
አድርገን በደንብ የምንሠራ ከሆነ  የታቀደውን 
እናሳካለን›› ሲሉም ኃላፊው ጠቁመዋል፡፡ 
ስትራቴጂው በከበሩና ጌጣጌጥ ማዕድናት ዘርፍ 
ለታዩ በርካታ ተግዳሮቶች መፍትሔ የሚያመላክት 
ከመሆኑ ባሻገር በቀጣይ ጊዜያት ዘርፉ በምን መልኩ 
መመራት እንዳለበት ማሳየት የሚያስችል ነው›› ሲሉ 
አቶ ሰለሞን ተናግረዋል፡፡  

የዘርፉን የአምስት ዓመታት የውጭ ገበያ  
መረጃዎች ወሰደን  ምን ያህሉ ማዕድናት ላይ ነው 
እሴት ተጨምሮባቸው  የተላኩት? ምን ያህሉስ 
በጥሬው ተላከ? ተብሎ ቢጠየቅ መልሱ አብዛኛው 
የከበረና የጌጣጌጥ ማዕድን ወደ ውጭ የተላከው ምንም 
እሴት ሳይጨመርበት ጥሬውን ነው የሚል ይሆናል 
ብለዋል፡፡  አቶ ሰለሞን 95 በመቶ ያህሉ በጥሬው 
(ምንም ዓይነት እሴት ሳይጨመርባቸው)  መላኩን 
ጠቅሰው፣  ቀሪዎቹ   አምስት በመቶ ያህሉ ብቻ  
እሴት ተጨምሮባቸው ለውጭ ገበያ መቅረባቸውን 
መረጃዎችን ዋቢ አድርገው አመልክተዋል፡፡ 

አቶ ሰለሞን እንደሚሉት፤ አምስት በመቶ 
ያህሉም ቢሆኑ ገበያው በሚፈልገው ደረጃ ተሰርተው 

የሚላኩ አይደሉም፡፡ እሴት መጨመር  ስንል 
ለጌጣጌጥ በሚመች መልኩ ቅርጽ ሰጥቶ መላክ ማለት 
ነው። ነገር ግን ይህ  እንዳይሆን የሚያደርጉ የክህሎት 
ክፍተት እና የመሠረተ ልማት ችግሮች ይታያሉ፡፡ 

ዘርፉ የሚፈለገው ብቁ የሆነ ክህሎት ይዞ መገኘት 
እና የመሠረተ ልማት (የከበሩ ማዕድናቱ ፕሮሰስ 
የሚደረግባቸው ማዕከላት ) መሆኑን ጠቅሰው፣ እነዚህ 
ባለመኖራቸው  ምክንያት እሴት ጭመራ ላይ ብዙ 
መሥራት እንዳልተቻለ አስታውቀዋል፡፡ 

‹‹የከበሩና ጌጣጌጥ ማዕድናት ሥራ በጣም 
ውስብስብ ቴክኖሎጂን  የሚጠይቅ አይደለም፤ 
በትናንሽ ቴክኖሎጂ ተጠቅሞ  በቀላሉ መሥራት 
የሚቻልበት ነው›› የሚሉት አቶ ሰለሞን፤ በዚህ 
ረገድ ማዕድናት ላይ እሴት በመጨመር ለገበያ 
ለማቅረብ መሠራት ያለባቸው ሥራዎች እንዳሉም 
ጠቁመዋል።  የመጀመሪያው ሥራም የከበሩ ማዕድናቱ 
እሴት የሚጨመርባቸው (ፕሮሰስ የሚደረግባቸው) 
ማዕከላትን ማስፋፋት መሆኑን  ጠቅሰው፣ ሁለተኛው 
ደግሞ ጠንካራ የሕግ ማዕቀፍ እና ፖሊሲ እንዲኖር 
ማድረግ ነው፡፡  

የሕጉ ማዕቀፉ መላላት ማዕድናቱ እሴት 
ሳይጨመርባቸው  በስፋት ወደ ውጭ እንዲላኩ 
ምክንያት እየሆነ ይገኛል ያሉት አቶ ሰለሞን፣  ችግሩ 
ማዕድናት እሳት ሳይጨመርባቸው ብቻም ሳይሆን 
በሕገ ወጥ መንገድም ጭምር ከሀገር እንዲወጡ  
ምክንያት እየሆነ እንደሚገኝ ጠቁመዋል፡፡ 

አቶ ሰለሞን እንዳብራሩት፤ ሰዎች እሴት ጨመረው 
ወደ መላክ እንዲመጡ  ሰጥቶ በመቀበል መርህ ወደ 
እሴት ጭመራ እንዲመጡ የሚያበረታቱ ፖሊሲዎችና 
አቅጣጫዎችን ማስቀመጥ ያስፈልጋል። ስትራቴጂውም  
እነዚህን ጉዳዮች ይመልሳል። ከአምስት ዓመት በኋላ 
ቢያንስ 60 በመቶ ያህል የከበሩና የጌጣጌጥ ማዕድናት  
በጥሬው፤ 40 በመቶ ያህሉ ግን  እሴት ተጨምሮባቸው 
እንዲወጡ ይጠበቃል፡፡ 

   አሁን ከዚህ ዘርፍ እየተገኘ ያለው ገቢ በዓመት 
ከ10 እና 12 ሚሊዮን  እንደማይበልጥ ኃላፊው 
ጠቁመው፡፡ በስትራቴጂው በመመራት ይህን እአአ 
በ2029 ወደ 800 ሚሊዮን ዶላር  ለማድረስ  እየተሠራ 
መሆኑን ገልጸዋል፡፡ ይህ ሲሆን በዘርፉ ለበርካታ ሥራ 
አጥ ዜጎች የሥራ እድል እንደሚፈጠር አስታውቀው፣ 
በዚህም ብዙ ያልተነኩ ማዕድናት እንዲዳሰሱና ወደ 
አሠራሩ እንዲገቡ የሚደረግ ይሆናል ሲሉ አቶ ሰለሞን 
ተናግረዋል፡፡ 

  ባለፉት አምስት ዓመታት በጥሬው ወደ ውጭ 
የተላኩት  125ሺ ኪሎ ግራም የሚደርሱ የጌጣጌጥ 
ማዕድናት ናቸው ያሉት አቶ ሰለሞን፤ ከአምስት ዓመት 
በኋላ  ይህን አሃዝ  ወደ 250 ሺ ኪሎ ግራም ለማሳደግ 
ታቅዶ እየተሠራ መሆኑን ገልጸዋል፡፡ ‹‹በአንድ ጊዜ 
መቶ በመቶ እሴት ጭመራ ላይ እንግባ ብንል አይሆንም 
ሲሉም አመልክተው፣ ወደዚህ ቀስ በቀስ እንደርሳለን›› 
በሚል በእሴት ጭምራ ላይ ታቅዶ እየተሠራ መሆኑን 
አቶ ሰለሞን አመላክተዋል፡፡  

ማዕድናት ላይ እሴት በመጨመር 
ለገበያ ለማቅረብ መሠራት 

ያለባቸው ሁለት ሥራዎች 
ይኖራሉ።  የመጀመሪያው 

ሥራም የከበሩ ማዕድናቱ እሴት 
የሚጨመርባቸው (ፕሮሰስ 

የሚደረግባቸው) ማዕከላትን 
ማስፋፋት መሆኑን  ሲሆን፣ 

ሁለተኛው ደግሞ ጠንካራ የሕግ 
ማዕቀፍ እና ፖሊሲ እንዲኖር 

ማድረግ ነው

ዓለም አቀፍ 

መዝናኛ

የብዕር ጠብታ  

እዩኤል ወርቁ

ጥንታዊቷን ከተማ ነዋሪዎቿ ‹‹የነቢያት 
ሀገራቸው›› በማለት ይጠሯታል፡፡ በዚህች ከተማ 
ውስጥ ከሚኖሩት በርካታ ጠቢባን መካከል አንዱ 
ፈላስፋ በየጊዜው ከጥንታዊቷ ከተማ በፀሐይ 
መውጫ በኩል ወደሚገኘው ከፍተኛ ተራራ 
በመሄድ አንዲት ገነታዊ አፀድ ውስጥ ተቀምጦ 
በፀጥታ የማሰላሰል ልማድ አለው፡፡ አንድ ማለዳም 
እንደ ልማዱ ከአውራ ዶሮ ቀድሞ ነቅቶ ወደዚህች 
ስፍራ አመራ፡፡ እንደ ወትሮው በዚያች ፀጥተኛ 
ገነታዊ አፀድ ውስጥ ግማሽ ቀን ያህል በተመስጥኦ 
ሲያሰላስል ከቆየ በኋላ ወደ ከተማ ለመመለስ 
ተነሳ፡፡ በመንገዱ ላይ ሳለ ፊቱ ላይ ከዚህ በፊት 
ታይቶ የማይታወቅ አዲስ አይነት የደስታ ስዕል 
ደምቆ ይታይ ነበር፡፡ የደም ስሮቹም ፊደላት 
ሆነው የውስጡን ሐሴት ገፁ ላይ አስነበቡ፡፡

ከረጅም ዓመታት የማሰላሰል ጉዞ በኋላ 
አምላክ ወይም ፈጣሪ ስለሚባለው ኃይል መኖር 
አለመኖር ጉዳይ አንድ እውነት ላይ መድረስ 
በመቻሉ ውስጡ በነበልባላዊ ፍስሃ ተሞቶ 
ይንቀለቀል ጀመር፡፡ ፋላስፋው በመጨረሻ 
ያረጋጠው እውነት የሚከተለው ነበር፡፡ ‹‹አምላክ 
ወይም ፈጣሪ የሚባል ኃይል የለም!››

የከተማዋን አማካኝ አልፎ በምዕራብ በኩል 
ወደምትገኘውና ተወልዶ ወደአደገባት መንደር 
ሲገባ ግን የአስር ዓመታት ሚስቱ ማለዳ ዶሮ 
ሲጮህ ሞታ በመንደሩ ሰዎች ፍታትና ፀሎት 
ግብዓተ-መሬቷ ከተፈፀመ ሰዓታት አልፈው 
ነበር፡፡ ፈላስፋው የሚስቱን እረፍት እንደተረዳ 
ለመሞቷ ሳይሆን በውትፍትፍ ፀሎትና ፍታት 

ዘላለማዊ ኃሠሣ
ለመቀበሯ ህዋሳቱ ሁሉ ሟሙተው ወደ ፈሳሽነት 
የተቀየሩ እስኪመስል ድረስ ብዙ እንባ አፈሰሰ፡፡

ጥቂት ቆይቶ ግን ህሊናውን መግዛት 
እንደቻለ ዶማ፣ አካፋ፣ ክብሪት እና ነዳጅ ይዞ 
ወደ ሚስቱ መቃብር ገሰገሰ፡፡ የሚስቱን አስከሬን 
ከትኩስ መቃብር ስር ፈልፍሎ አውጥቶ በክብር 
ለማቃጠል ሲሄድ ከረጅም ዓመታት በኋላ 
በጠንካራ የማሰላሰል ኃይል ያረጋገጠውን አንድ 
ታላቅ እውነት በህይወቱ ስለመግለጥና በገሃድ 
ስለመኖር እያሰበ ልቡ በታላቅ ተዓብዮ ተሞልታ 
ነበር፡፡

ከሰዓታት የእግር ጉዞ በኋላ የሚስቱ መቃብር 
ላይ ደረሰ፡፡ መቃብሯን ሲመለከት ግን በርካታ 
ዓመታት በፈጀ የሃሳብ ምርምር ካረጋገጠው ታላቅ 
እውነት በላይ ‹‹የአስር ዓመታት ፍቅሬ›› የሚላት 
የሚስቱ ሞት ገዝፎ ታየው፡፡ መሞቷን፣ ጥቁር 
አፈር መከናነቧን፣ አንገቷ ተሰብሮ የድንጋይ ክምር 
መሸከሟን አምኖ መቀበል ቸግሮት ተወርውሮ 
መቃብሯ ላይ በግንባሩ ተደፋ፡፡ አናት የሚበሳ 
የፀሐይ ጨረር ብቻ ገኖ የሙታን መንደር በፀጥታ 
ተውጦ ነበር፡፡ ፈላስፋው ግን የሚስቱ መቃብር 
ላይ በግንባሩ ተደፍቶ ድምፁ የአካባቢውን ፀጥታ 
እስኪገስስ ድረስ ይንሰቀሰቃል፡፡ በዚህ ሁኔታ 
ጥልቅ ሃዘን ውስጥ ገብቶ ሲሰቃይ ከህሊናው ርቆ 
ግማሽ ሰዓት ያህል አሳለፈ፡፡ ከግማሽ ሰዓት በኋላ 
ወደ ህሊናው ተመልሶ ካጎነበሰበት ቀና ሲል ግን 
ዙሪያ ገባውን ለማየት ሞክሮ አቃተው፡፡ አይኑ 
እስከ ሰማይ ጥግ ድረስ ማየት ቢፈልግም አፅናፈ-
ዓለሙ በጭጋግ ተጋርዷል፡፡ ለወትሮው በቀን 
በብርሃን ያየው የነበረው ሰማይ በዙሪያው ካሉት 
ተራሮች ጋር የሚሳሳምበት አድማስ አሁን በጥቁር 

መጋረጃ ተሸፍኗል፡፡ ምድር በዕኩለ ቀን በድቅድቅ 
ጨለማ ተወርራለች፡፡

ልቡ በፍርሃት ቀለጠች፡፡ መንፈሱ ተሰበሰበ። 
ሀሞቱ ፈስሶ ጥንካሬውን ተሰለበ፡፡ ህሊናው 
የለም ብሎ የካደው አምላክ የተባለው ኃይል 
በእሱ በደል ምክንያት በምድር እና በፍጥረቷ ላይ 
ምፅዓት የላከ መሰለው፡፡ በልቡም ከፍርሃቱ ጋር 
እየታገለ አብዝቶ ምህረት ይለማመን ጀመር። 
‹‹አባት ሆይ ይቅር በለኝ! እኔን የክህደት አለቃ 
ባሪያህን ማረኝ! በእኩለ ቀን አፅናፈ-ዓለሙን 
በጨለማ ሠራዊት ከበህ፣ የፀሐይን ብርሃን ጋርደህ 
ህልው መሆንህን አስረድተኸኛልና ከእንግዲህ 
ዳግም አልስትም፡፡ ማረኝ!  ይቅር በለኝ!›› እያለ 
በእንባው ጭምር ምህረት ጠየቀ፡፡ በዚህ ሁኔታ 
የተወሰኑ ደቂቃዎች ካለፉ በኋላ ግን ምድር በትንሽ 
ትንሹ መንጋት ጀመረች፡፡ ቀድመው በአየሩ ላይ 
ደመናዎች ሲተራመሱ ታዩ፡፡ የዛፍ ቅርንጫፎችም 
በንፋስ ባህር ላይ በቅጠሎቻቸው እየቀዘፉ 
ሲዋኙ ተገለጡ፡፡ የፀሐይ አይኖች ተከፈቱ፡፡ 
ፈለከ-ዓለሙ በብርሃን ፈገግታ ተሞላ፡፡ ሰማይም 
የተራሮችን ከናፍር ይስም ጀመር፡፡ የፈላስፋው 
መንፈስ በፍርሃትና ድንጋጤ ቢታወክም አምላክ 
ህልው መሆኑን በገሃድ ስለገለጠለት ልቡ 
በምስጋና ረካች፡፡ ድንጋጤው ሲያልፍለት ግን 
ራሱን በረጅም ዓመታት ኃሠሣ አምላኩን ፈልጎ 
ማግኘት የቻለ የሃሳብ ተጓዥ አድርጎ ቆጠረ፡፡

አመሻሽ ላይ ወደ ከተማዋ ሲመለስ በልቡ 
ለፈጣሪው ቀሪ እድሜውን በሙሉ ተዓምራቱን 
ሲያስረዳ ፣ አምላክነቱን ለሰው ልጆች ሁሉ 
ሲመሰክር እንደሚኖር ቃል እየገባ ነበር፡፡ 
ከተማዋን አልፎ ወደ ሰፈሩ መናገሻ እንደዘለቀ 

ግን አንድ የሕፃናት እና የወጣቶች ትምህርት 
ቤት በር ላይ ጥቂት የማይባሉ ሰዎች አንድ ኮከብ 
ቆጣሪ ከበው በጥያቄ ሲያጣድፉት ይመለከታል፡
፡ ፈላስፋው ሁሉንም ሰዎች አልፎ ወደ መሃል 
ገባ። የኮከብ ቆጣሪውን ጠቢብነት ጠንቅቆ ያውቅ 
ነበርና ከከበቡት ሰዎች መካከል ነጥሎ ለብቻው 
ይዞት ሄደ፡፡ አንድ ሰወር ያለ ቦታ ሲደርሱም 
የሚከተለውን ጥያቄ አቀረበለት፡፡

‹‹በዛሬው እለት ፀሐይ በእኩለ ቀን 
የጠፋችበትና ጨለማ በህልቁ ላይ የሰፈረበት 
ምክንያት ምንድን ነው?››

ኮከብ ቆጣሪውም የፈላስፋውን ትከሻ ጨበጥ 
አድርጎ ‹‹እነሆ ከዘመናት ቆይታ በኋላ በዛሬው 
እለት የፀሐይ ግርዶሽ በምድራችን ላይ ሆነ›› ሲል 
መለሰለት፡፡

‹‹የፀሐይ ግርዶሽ፣ የጨረቃ ግርዶሽ፣ ፀሐይና 
ጨረቃ፣ ቀንና ሌሊት፣ ክረምትና በጋ፣ የብስና 
ባህር፣ ጫካና ምድረ-በዳ፣ ሸለቆና ተራራ፣ ሰው፣ 
እንስሳትና እፅዋት፣ ቁርና ሀሩር፣ ጀንበርና ጥላ፣ 
ዝናምና መብረቅ፣ ጎርፍ እና ማዕበል፣ እሳትና 
ውሃ፣ ሰማይ እና ምድር… ይህ ሁሉ ምንድን 
ነው?›› ፈላስፋው የኮከብ ቆጣሪው እጅ ይሁን 
የራሱ ሃሳብ ባይገባውም ትከሻውን አንዳች ነገር 
እንደ ወፍጮ ድንጋይ ተጭኖ እየከበደው ባዶ ቤቱ 
ውስጥ ገብቶ ያልተሟላ እንቅልፍ ተኛ፡፡

በማግስቱ ግን እንደልማዱ ማለዳ ከአውራ 
ዶሮ ቀድሞ ነቅቶ በጥንታዊቷ ከተማ በምሥራቅ 
በኩል ወደሚገኘው ተራራማ ቦታ አመራ፡፡ 
እዚያች ገነታዊ አፀድ ውስጥ ተቀምጦም በአርምሞ 
ያሰላስል ጀመር፡፡ ‹‹አምላክ የሚባለው ኃይል አለ 
ወይስ የለም?›› የሚለውን ጥያቄ ለመመለስ፡፡ 

              ቻይና 60 አውሮፕላኖችን የሚይዝ የጦር መርከብ ሥራ አስጀመረች 

ቻይና 60 አውሮፕላኖችን የሚይዝ የጦር 
መርከብ ሥራ አስጀመረች፡፡ የዓለማችን ሁለተኛዋ 
ልዕለ ኃያል ሀገር ቻይና የባህር ኃይሏን የሚያዘምን 
ዘመናዊ የጦር መርከብ ይፋ አድርጋለች፡፡ ፉጂያን 
የሚል ስያሜ የተሰጣት ይህች የጦር መርከብ በአንድ 
ጊዜ 60 አውሮፕላኖችን የመያዝ አቅም እንዳላትም 
ተገልጿል፡፡

80 ሺህ ቶን ክብደት ያላት ይህች መርከብ 
ላለፉት ስድስት ዓመታት በግንባታ ላይ የቆየች 
ሲሆን፤ ከፈረንጆቹ 2022 ጀምሮ ደግሞ የባህር ላይ 
ሙከራ ስታደርግ እንደቆየች ሽንዋ ዘግቧል፡፡ ቻይና 
66 ሺህ እና 60 ሺህ ቶን የመጫን አቅም ያላቸው 
ሻንዶንግ እና ሊያውኒንግ የተሰኙ ሁለት የጦር 
መርከቦች ያላት ሲሆን፤ ሦስተኛውን እና ዘመናዊው 
ጦር መርከብ ባለቤት ሆናለች፡፡

አዲሷ ፉጂያን የጦር መርከብ ኤሌክትሮ 
ማግኔቲክ ሲስተም የተገጠመላት ሲሆን፤ ይህም 
ከፍተኛ እና ክብደት ያላቸውን ጦር አውሮፕላኖች 

እንዲነሱ እና እንዲያርፉ ማድረግ ያስችላልም 
ተብሏል፡፡ የጦር መርከቧ በደቡባዊ ቻይና ባህር 
በኩል በአሜሪካ፣ ፊሊፒንስ እና ቬትናም በኩል 
ሊነሱ ለሚችሉ ተጽዕኖዎች እና ሌሎች ጥቃቶችን 
ለመከታተል እና ምላሽ ለመስጠት እንደሚያስችላት 
በዘገባው ላይ ተጠቅሷል፡፡

ቻይና በእስያ እያደረገችው ያለው እንቅስቃሴ 
የአካባቢውን ሀገራት ደህንነት እያሰጋ ነው በሚል 
አሜሪካ ከጃፓን፣ ቬትናም፣ ፊሊፒንስ እና ደቡብ 
ኮሪያ ጋር ወታደራዊ ትብብሮችን እያደረገች 
ትገኛለች፡፡ የታይዋን ጉዳይ ሌላኛው የአሜሪካ እና 
ቻይና ዋነኛ መፎካከሪያ አጀንዳ ሲሆን፤ ቤጂንግ 
ታይዋን የግዛቴ አንድ አካል ናት በሚል አቋሟ 
እንደጸናች ናት፡፡

አሜሪካም ቻይና ታይዋንን በኃይል ለመውረር 
ዝግጅት እያደረገች ነው በሚል ለታይዋን የጦር 
መሳሪያዎችን ጨምሮ የተለያዩ ድጋፎችን እያደረገች 
ትገኛለች ሲል አል ዐይን ዘግቧል፡፡

አፍሪካ እና አውሮፓ በባቡር ትራንስፖርት ሊገናኙ ነው
አፍሪካ እና አውሮፓ በባቡር ትራንስፖርት ሊገናኙ 

መሆኑ ተገለጸ፡፡ አፍሪካ ከአፍሪካ ጋር እስካሁን በቀጥታ 
የሚያገናኝ የየብስ ትራንስፖርት የሌለ ሲሆን፤ በሞሮኮ 
በኩል ሁለቱን አህጉራት የሚያገናኝ የባቡር ትራንስፖርት 
ለመገንባት ጥረት መጀመሩ ተዘግቧል፡፡

እንደ ዘገባው ከሆነ ሞሮኮ እና ስፔን በጋራ የባቡር 
ትራንስፖርት መሰረተ ልማቱን ለመገንባት ጥረት የጀመሩ 
ሲሆን፤ ሁለቱ ሀገራት የየብስ ትራንስፖርት ለመጀመር 
ካሰቡ 45 ዓመት ሞልቷቸዋል፡፡የ2030 የዓለም ዋንጫን 
በጋራ ለማዘጋጀት ለፊፋ ጥያቄ ያቀረቡት ስፔን ፣ፖርቹጋል 
እና ሞሮኮ የባቡር ትራንስፖርቱን በ5 ዓመታት ውስጥ 
ለማጠናቀቅ እቅድም ይዘዋል ተብሏል፡፡ የስፔን ባለስልጣናት ወደ ሞሮኮ በተደጋጋሚ በማምራት 

የባቡር መሰረተ ልማቱ ግንባታ እንዲጀመር የሁለትዮሽ 
ውይይቱ በመጠናቀቅ ላይ ስለመሆኑም ተገልጿል፡፡ 
ስፔን በራሷ በኩል ያለውን የባቡር መስመር ለመገንባት 2 

ነጥብ 3 ቢሊዮን ዩሮ መመደቧን ስትገልጽ የሞሮኮ ድርሻ 
እስካሁን ይፋ አልሆነም ተብሏል፡፡

የባቡር ትራንስፖርት መስመሩ ታንጀር ከተሰኘችው 
የሞሮኮ ወደብ ዳርቻ ተነስቶ ማድሪድ ለመድረስ 300 ኪሎ 
ሜትር እንደሚረዝምም ተገልጿል፡፡ የባቡር መስመሩ 
ግንባታ ከተጠናቀቀ ከማድሪድ ካዛብላንካ ለመጓዝ 5 ሰዓት 
ከግማሽ ጊዜ እንደሚፈጅም ተገልጿል፡፡

አፍሪካን ከአውሮፓ ጋር በየብስ በማስተሳሰር 
የመጀመሪያ ይሆናል የተባለው ይህ የባቡር ትራንስፖርት 
ወጪ በሁለቱ ሀገራት ይሸፈናል የተባለ ሲሆን፤ ግንባታው 
በቅርቡ እንደሚጀመር እንደሚጠበቅ አል ዐይን ዘገባ 
አመልክቷል፡፡

ስፖርት
የኢትዮጵያ ዋንጫ ፍጻሜ- ቡናማዎቹ ከጦና ንቦች

ዓለማየሁ ግዛው

የኢትዮጵያ ዋንጫ ከረጅም ዓመታት መቋረጥ በኋላ 
በአዲስ የውድድር ሥርዓት ወደ ፉክክር ተመልሶ፣ ሊጠናቀቅ 
የፍጻሜ ፍልሚያ ብቻ ይቀረዋል፡፡ ውድድሩ ከመጀመሪያ 
ዙር አንስቶ በክለቦች መካከል አስደናቂ ፉክክር እያስተናገደ 
የፍጻሜ ተፋላሚ ክለቦችን የለየ ሲሆን፤ በመጪው የሰኔ 
ወርም አሸናፊው ክለብ የሚለይ ይሆናል፡፡ ታሪካዊውን 
ዋንጫ ለማንሳት የፍጻሜ ተፎካካሪ መሆናቸውን ያረጋገጡት 
ኢትዮጵያ ቡና እና ወላይታ ድቻም ኢትዮጵያን ወክለው 
በአፍሪካ ክለቦች ኮንፌዴሬሽን ዋንጫ ለመሳተፍ ይፋለማሉ፡፡ 

የኢትዮጵያ ዋንጫ የግማሽ ፍጻሜ ውድድሮች 
ባለፈው ሳምንት መጨረሻ በአዲስ አበባ አበበ ቢቂላ 
ስቴድየም የተካሄዱ ሲሆን ኢትዮጵያ ቡና እና ወላይታ 
ድቻ ተጋጣሚዎቻቸውን በመርታት ለፍጻሜው ማለፍ 
ችለዋል፡፡ ወላይታ ድቻ የፕሪምየር ሊጉን ጠንካራ ክለብ 
ኢትዮጵያ መድንን አንድ ለምንም እንዲሁም ቡናማዎቹ 
ሀዋሳ ከተማ(ሀይቆቹን) 2 ለ 0 በመርታትም ነው ለዋንጫው 
ፍልሚያ የደረሱት፡፡ በአራቱም ዙሮች ጠንካራ የፕሪምየር 
ሊግና ከፍተኛ ሊግ ክለቦች ጋር ተፋልመዋል፡፡ 

ቡናማዎቹ ለፍጻሜ ለማለፍ ያደረጉትን ጨዋታዎች 
ጨምሮ 12 ጎሎችን በተቃራኒ ማረብ አስቆጥረው 
የተቆጠረባቸው አንድ ግብ ብቻ ነው፡፡ ወላይታ ድቻዎች 
በበኩላቸው 10 ጎሎችን በተቃራኒ መረብ አስቆጥረው 5 
ጎሎችን አስተናግደዋል፡፡ ኢትዮጵያ ቡና በ2ኛ ዙር ወልዲያ 
ከተማን 4 ለ 0 ፣ በ3ኛ ዙር ኮልፌ ቀራኒዮ ክፍለ ከተማን 2 
ለ 0 እና በ4ኛ ዙር የመድረኩ አንድ ጊዜ ቻምፒዮኑን ፋሲል 
ከነማን 4 ለ 1 በማሸነፍም ለግማሽ ፍጻሜው በቅቷል፡፡ 
ወላይታ ድቻ በ2ኛ ዙር ደሴ ከተማን 3 ለ 1፣ በ3ኛው ዙር 
ሀዲያ ሆሳዕናን 5 ለ 2 እና በ4ኛ ዙር ቅዱስ ጊዮርጊስን 2 ለ 1 
መርታቱ ለግማሽ ፍጻሜው አብቅቶታል፡፡

በግማሽ ፍጻሜው ፍልሚያ ቡናማዎቹ በፕሪምየር ሊጉ 
ጠንካራ እና ማራኪ እግር ኳስን ከሚጫወቱት ክለቦች አንዱ 
የሆነውን ሀዋሳ ከተማን ገጥመው ብልጫ በመውሰድ ነበር 
ያሸነፉት፡፡ ይህም ደጋፊዎች በጉጉት የሚጠብቁት እንደመሆኑ 

ዋንጫውን በማንሳት ዓመቱን በድል የሚያጠናቅቁበትን 
መልካም አጋጣሚ ፈጥሮላቸዋል፡፡ የጦና ንቦችም ቢሆኑ፣ 
ዋንጫ ድል በማድረግ የአፍሪካ መድረክ ተሳትፎን ለማረጋገጥ 
እኩል የሆነ እድልን ይዘው ነው ወደ ሜዳ የሚገቡት፡፡

በውድድር ዓመቱ መጀመሪያ ከሰርቢያዊው አስልጣኝ 
ኒኮላ ካቫዞቪች ጋር የተለያዩት ኢትዮጵያ ቡናዎች ከቀድሞ 
የክለቡ ተጫዋችና የአሁኑ የቡድኑ አሰልጣኝ ነፃነት ክብሬ 
ስር የተዘበራረቀ የውድድር ዘመንን እያሳለፉ ይገኛሉ፡፡ 
ሊጉ አዳማ እየተካሄደ በነበረበት ወቅት ከፍተኛ የውጤት 
መሻሻልና የቡድን መነቃቃት ላይ የነበሩት ቡናዎቹ በድሬዳዋ 
የሊጉ ቆይታ ቢቀዛቀዙም በኢትዮጵያ ዋንጫው ለፍጻሜ 
የሚያበቃ ጠንካራና ወጥ ጉዞ ማድረግ ችለዋል፡፡ ለፍጻሜ 
እንዲበቁ ያስቻላቸውን ሁለት ግቦች በባከነ ሰዓት ዋሳዋ 
ጆፍሪ እንዲሁም በክለቡ አስደናቂ ጊዜ እያሳለፈ የሚገኘው 
አንተነህ ተፈራ ማስቆጠር ችለዋል፡፡ ዋንጫውን ለማንሳት 
በሚደረገው ጨዋታም ከጦና ንቦቹ ከባድ የሆነ ትንቅንቅ 
ይጠብቃቸዋል፡፡

የክለቡ አሰልጣኝ ነፃነት ክብሬ የፍጻሜ ተፋላሚ 

መሆናቸውን ካረጋገጡ በኋላ ጠንካራ ጨዋታ 
ማድረጋቸውንና የእነሱን ፈጣን የማጥቀት እንቅስቃሴ 
በመቋቋም ማሸነፋቸውን ተናግረዋል፡፡ በመሆኑም 
ለፍጻሜ መድረሱ ጥሩ እድል እና ኢትዮጵያን በትልቁ 
የአፍሪካ ክለቦች መድረክ ወክሎ ለመወዳደር መልካም 
አጋጣሚ ማግኘታቸውን ገልጸዋል፡፡ ለፍጻሜ መድረሳቸው 
ክብር በመሆኑ ዋንጫውን በማንሳት ለደጋፊ ለማበርከት 
ይጫወታሉ፡፡

ወላይታ ድቻ በግማሽ ፍጻሜው ኢትዮጵያ መድንን 
ገጥሞ በጠባብ ውጤት ወደ ፍጻሜው ጨዋታ ማለፍ ችሏል። 
ኢትዮጵያ መድን በጉዞው አዳማ ከተማን እና ድሬዳዋ 
ከተማን የመሰሉ የሊጉ ጠንካራ ክለቦችን በመጣል በግማሽ 
ፍጻሜ በሌላኛ ጠንካራ ክለብ ተረቶ ከመድረኩ ለመሰናበት 
ተገዷል፡፡ የጦና ንቦቹ እሰከ አሁን ጥሩ እንቅስቃሴን ማድረግ 
በመቻላቸው በፍጻሜው ዋንጫውን ለማንሳት ከቡናማዎቹ 
ጋር የሚያደርጉት ፍልሚያ ይጠበቃል፡፡ ከመድን ጋር 
ተመጣጣኝ ሊባል የሚችል እንቅስቃሴን በማድረግ የዋንጫ 
ተፋለሚነታቸውን ያረጋገጡበትን ብቸኛ ግብም ብስራት 

በቀለ በማጠናቀቂያው ሰዓት ላይ ከመረብ ማሳረፍ ችሏል፡፡
የኢትዮጵያ ዋንጫ እአአ በ1940 መካሄድ የጀመረ ሲሆን 

ዋንጫውን ቅዱስ ጊዮርጊስ ለበርካታ ጊዜ በማንሳት ቀዳሚው 
ክለብ ነው፡፡ ፈረሰኞቹ 11 ጊዜ ዋንጫውን ሲወስዱ መቻል 
በትንሽ ዝቅ ብሎ ይከተላል፡፡ ኢትዮ-ኤሌክትሪክ ከጊዮርጊስ 
በግማሽ አንሶ ዋንጫውን ለብዙ ጊዜ ያነሳ ክለብ በመሆን 
ተቀምጦ ይገኛል፡፡

ኢትዮጵያ ቡና በዚህ ውድድር 7 ጊዜ ለፍጻሜ ደርሶ 
በአምስቱ ድል ማድረግ ችሏል፡፡ ወላይታ ድቻ ደግሞ አንድ ጊዜ 
ለፍጻሜ በመድረስ ዋንጫውን ካነሱት ክለቦች መካከል አንዱ 
መሆን የቻለበትን ታሪክን ጽፎ ይገኛል። ቡናማዎቹ ዋንጫውን 
ካነሱ 16 ዓመታት ተቆጥረዋል፡፡ የጦና ንቦች በበኩላቸው 
የመጀመሪያውን ዋንጫ ካነሱ ሰባት ዓመት ሲሆናቸው 
የዘንድሮውን ዋንጫ የግላቸው በማድረግ ታሪካቸውን ለመጻፍ 
ተዘጋጅተዋል፡፡ ክለቦቹ ዋንጫውን ለማንሳት የሚያደርጉት 
ፍልሚያ በስፖርት ቤተሰቡ ዘንድ እጅጉን ሲጠበቅ የውድድር 
ዓመታቸውን በድል ለማጠናቀቅና በአፍሪካ ክለቦች መድረክ 
ተሳትፎን ለማረጋገጥም ትልቅ እድልን ይፈጥርላቸዋል፡፡

  

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም ተቃዋሚ ካለ የጋዜጣ 
ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ 
ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡
ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለስልጣን

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም 
ተቃዋሚ ካለ የጋዜጣ ማስታወቂያው በወጣ በ 60 ቀናት ውስጥ የተጠቀሰው የንግድ ምልክት 
በመዝገብ እንዳይገባ የሚያስችል ማስረጃ ለኢትዮጵያ አእምሯዊ ንብረት ባለስልጣን መ/
ቤት ካልቀረበ ምልክቱን የምንመዘግብ መሆኑን እናስታውቃለን፡፡ስለሆነም ማንኛውም ሰው 
ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለስልጣን
ADDIS ZEMEN VOl-LXXXIII No-235 25/08/2016 (3/05/2024)

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም ተቃዋሚ ካለ የጋዜጣ 
ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ 
ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡
ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለስልጣን
ADDIS ZEMEN VOl-LXXXIII No-235 25/08/2016 (3/05/2024)

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- ሬጋል ትሬዲንግ ኃላ/የተ/የግ/ማ

የአመልካች አድራሻ፡- ወረዳ 03 የቤት ቁጥር . 386, ቦሌ, አዲስ አበባ /ኢትዮጵያ

2 የማመልከቻ ቁጥር ፡- LTM/16137/2016
ማመልከቻው ገቢ የሆነበት ቀን፡- 24/05/2016 E.C

3 ምልከት፡ 4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡ የሽቶ እቃ ምስል
(image of perfume continuer)

7 ዓለም አቀፍ ምድብ፡- 3

8 ማመልከቻው የሚሸፍናቸው ምርቶች ወይም አገልግሎቶች

 የንፅህና የኮስሞቲክስ እቃዎች እና ግብአቶች መፈብረክ(ምድብ 3)

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- ማይክሮ ሰን እና ሶሉሽን ኃላ/የተ/የግ/ማ

የአመልካች አድራሻ፡- ወረዳ 01 የቤት ቁጥር 988/3-4, ቂርቆስ, አዲስ አበባ /ኢትዮጵያ

2 የማመልከቻ ቁጥር ፡- LTM/16475/2016
ማመልከቻው ገቢ የሆነበት ቀን፡- 19/07/2016 EC.

3 ምልከት፡ 4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡ትምህርት

7 ዓለም አቀፍ ምድብ፡- 35

8 ማመልከቻው የሚሸፍናቸው ምርቶች ወይም አገልግሎቶች

 ስራዎች የበለፀጉ የሆቴል ( የሽያጭ ስራዎች የሚመዘግቡበት የሆቴል ሶፍትዌር ) አስመጪ የአይቲ 
እቃዎች አስመጪ ኮምፒውተር የኔትወርክ እቃዎች ወዘተ ..(ምድብ 35)

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡-ኢዚቲ የመረጃ አገልግሎት ኃ/የተ/የግ/ማህበር

የአመልካች አድራሻ፡- ወረዳ 02 የቤት ቁጥር. አዲስ, አራዳ, አዲስ አበባ /ኢትዮጵያ
2 የማመልከቻ ቁጥር ፡- LTM/15172/2016 

ማመልከቻው ገቢ የሆነበት ቀን፡- 10/01/2016 E.C.
3 ምልከት፡ 4 የምልክቱ መግለጫ፡-የቃልና ምስል

5 የቀለም ዓይነት፡- ሰማያዊ
6 የብቸኛነት መብት አለመጠየቅ መግለጫ፡
7 ዓለም አቀፍ ምድብ፡- 36

8 ማመልከቻው የሚሸፍናቸው ምርቶች ወይም አገልግሎቶች
 የቋሚ እና ልዮ ተንቀሳቃሽ ንብረቶች /የኮሚሽን/አገናኝነት ስራ (ምድብ 36)

የደረሰኝ መጥፋት ማስታወቂያ
በአዲስ አበባ ንፋስ ስልክ ላፍቶ ክፍለ ከተማ ወረዳ 01 የቤት ቁጥር አዲስ በ0000050066 
ግብር ከፋይ መለያ ቁጥር (TIN) የሚታወቀው ነስረዲን ሁሴን ጉታጎ በግብር ታክስ ከፋይነት 
ከተመዘገብኩበት በአዲስ አበባ ከተማ አስተዳደር ገቢዎች ቢሮ ከንፋስ ስልክ ላፍቶ ክፍለ 
ከተማ ቅ/ጽ/ቤት የህትመት ፍቃድ በማግኘት ያልተሰራበት ደረሰኝ ውስጥ የእጅ በእጅ 
ደረሰኝ ከቁጥር 251-300 ስለጠፋብኝ በማንኛውም አካል እጅ ውስጥ ገብተው ወንጀል 
እንዳይሰራበት እና የጠፋ መሆኑን የሶስተኛ ወገን እንዲያውቀው ይህ ማስታወቂያ እንዲተላለፍ 
ተደርጓል። ይሁንና ከደረሰኙ ውስጥ ተሰርቶበት ያገኘ ወይም ከድርጅቱ ግዥ በማከናወን ክፍያ 
ለመፈፀም በማስረጃነት የተቀበለ ማንኛውም ሰው ከላይ ለተጠቀሰው በግብር/ታክስ ከፋይነት 
ለተመዘገቡበት በአዲስ አበባ ከተማ አስተዳደር ገቢዎች ቢሮ የንፋስ ስልክ ላፍቶ ክፍለ ከተማ 
አነስተኛ ግብር ከፋዮች ቅ/ጽ/ቤት ወይም በአቅራቢያ የሚገኝ ገቢ ሰብሳቢ መ/ቤት በማሳወቅ 
በግብር/ታክስ አሰባሰብ ላይ ትብብር እንዲያደርግ አስታውቃለሁ፡፡

የግብር ከፋይ ስም ነስረዲን ሁሴን ጉታጎ


	1.pdf
	2.pdf
	3.pdf
	4.pdf
	5.pdf
	6.pdf
	7.pdf
	8.pdf
	9.pdf
	10.pdf
	25.pdf

